
M012: Anegenge Diplomatischer Lesetext

M012: Anegenge

0,1 DOMINE labia mea a⸗peries·
0,2 nuge⸗ſtate mír h͛regot deſ·
0,3 Daz ich deín lob geſprechen mege.
0,4 habe meíne zun⸗ge índein͛ phlege.
0,5 vnt die rede von meínem munde.
0,6 wan ob ich elliv buͦch chunde.
0,7 So waᵉr mír der rede ze vil.
0,8 der ich hie begínnen wil.
0,9 Nuͦ belaᵉíte meíne ſínne·
0,10 ſam du der eſelínne.
0,11 vf taᵉte ír mvnt·
0,12 daz ſi ír maᵉiſter taᵉte chunt·
0,13 Daz er nicht fvrbaz ſolde.
0,14 dar er doch reíten wolde.
0,15 Alſo phlege dv meíner zunge
0,16 mít deíner waᵉiſunge.
0,17 wan ich von deíner gvte.
0,18 vnt von deíner diemvte.
0,19 Von der weile· vnt von den tagen·
0,20 wolde gaᵉnzlichen ſagen·
0,21 Da dv gedaᵉcht ínne.
0,22 wie dv mít deínem ſínne·
0,23 Die vínſter braᵉchteſt zelıcͤhte.
0,24 vnt wie dv von nichte.
0,25 W oldeſt wrchen elliv dínc.
0,26 alſ ſi hívte hat der werlde vmberínc·
0,27 Uernemt den allen beſten gidanc·
0,28 da von man ſaget od͛ ie geſanc·
0,29 Den got vm vns haᵉte.
0,30 ê er îe icht getaᵉte.
0,31 Oder ê îe icht wurde.
0,32 do gedacht er der burde.
0,33 Die er vm vns wolde tragen·
0,34 wír wellen grozív dínc ſagen·
0,35 Vnt wunderlichív maᵉre.
0,36 von vnſerm ſchephaᵉre.
0,37 Nv ſuch ich ſeíne gvte.
0,38 daz er mich da voʳ behvte·

0,39 Daz ez mír armen icht erge·
0,40 als hie voʳ gebot dív alte ê·
0,41 Swer an dem wege icht liezze.
0,42 daz ſich eín blínde dar an ſtiezze.
0,43 Daz ín der vaſten ſolde.
0,44 div ſelbe ê ouch wolde.
0,45 Swer eínen brunnen wolde graben·
0,46 daz er zegelten mvſe haben·
0,47 Swaz dar ínne ertrunche.
0,48 alle die nu dunche.
0,49 Daz ich cetîeffe welle graben·
0,50 die wil ich gerne von dem ſchaden·
0,51 laᵉíten hín dan baz·
0,52 ich rat ouch den tumben daz·
0,53 Daz ſi ſich deſ gelouben·
0,54 vnt ín div gotes tovgen·
0,55 So tieffe nicht gedenchen·
0,56 daz ſi ſich ſelben icht ertrenchen·
0,57 Ich wil deſ gelteſ ledic ſeín·
0,58 an allen den die dar ín·
0,59 Ir gedanch gevellent·
0,60 die daz ervoʳſchen wellent·
0,61 wa got voʳ deſ genas·
0,62 do der entwederz was·
0,63 Hímel· noch erde. noch daz liecht·
0,64 ſolhe gedanc ſínt enwicht·
0,65 vnt die ſich verſenchent dar ín·
0,66 wie die drî namen ſeín·
0,67 vnt war vmbe div goteſ gvte[.]
0,68 der grozzen vber mvte·
0,69 Dem tíevel verhancte·
0,70 da er ſich ſelben mít [v]erſancte[.]
0,71 Vn̄ ím manic ſel ſeít angewan·
0,72 vnt wie er dem erſten man·
0,73 valles verhancte.
0,74 an dem er wol erchante.
0,75 Daz er mít dehaᵉínen díngen·
0,76 ín wider moͤchte bringen·
0,77 wan mít ſeín ſelbeſ bluͦte.
0,78 vnt war zuͦ der guͦte.
0,79 Deſ geburt wolde.
0,80 an dem er weſſe daz er ſolde·
0,81 Inder helle ewichlichen ſein·
0,82 vnt wa mít div arm̄ chíndeleín·
0,83 Daz fiver haben gechouffet.
0,84 dív da vngetovfet·
0,85 An ir ſchulde ſchaᵉident von hínne.
0,86 ſwer nach ſolhem ſínne.

0,87 Tieffe wil gedenchen·
0,88 der mac ſich ſelben wol ertrenchen·
0,89 Nv vernemt chvrzlichen daz·
0,90 wa got voʳ allen tagen was·
0,91 Vnt voʳ aller geſchefte.
0,92 Vf ſeíner magen chrefte.
0,93 Er gewaltichlichen ſaz·
0,94 ín ím ſelben er was·
0,95 Enboʳ trug ín ſeín gothaᵉît·
0,96 owe· wie ſanfte er enbaᵉît·
0,97 Dírre werlde grunt veſte.
0,98 ob dem abgrvnde was ſeín reſte·
0,99 Der gotes gaᵉiſt da ſwebte.
0,100 wnnechlich er lebte·
0,101 Im wart ſeît nie wirſ oder baz·
0,102 denne ím ouch do was·
0,103 Ich tvͦn ív waᵉrlichen chunt·
0,104 daz hímel· vn̄ erde dehaᵉín ſtunt·
0,105 Gotes nicht mocht enberen·
0,106 daz waᵉr vns nicht zeleren·
0,107 Daz er ir ze icht bedvrfen ſolde·
0,108 do er ſ[e]i von erſte wrchen wolde·
0,109 Er ſchuff ſei wan durch ſeín ív chínt.
0,110 den dienten ſi ímmer mer wol ſint·
0,111 Daz er werden hiez daz liecht.
0,112 daz tet er vmbe daz nicht·
0,113 Daz er îe vínſter gewunne.
0,114 den man· vnt die ſunne.
0,115 Die ſchuͦff er ze dív·
0,116 daz ſi ſolden dienen ív·
0,117 Sam tet er allez daz der îſ·
0,118 alle die deſ ſínt gewîs.
0,119 Daz er ez beſchuͦff vmbedaz·
0,120 daz ím ſelben waᵉre deſter baz·
0,121 Der geloube hat ſere míſſevarn·
0,122 got muz alliv dínc biwarn·
0,123 vnt vf haben mít ſeíner chrefte·
0,124 moͤcht ím icht an ſeíner magen chrefte.
0,125 Geſchaden ſo het er mve dannen·
0,126 ír ſvlt wizzen von wannen·
0,127 dem tievel chom die hohvart·
0,128 dur die er verſtozzen wart·
0,129 Goteſ gewalt was îe.
0,130 vnt verwandelte ſich nie·
0,131 Noch nímmer getuͦt·
0,132 got iſt genaᵉdic vnt guͦt·
0,133 als groz waſ ſeín herſchaft·
0,134 vnt ſeín gewalt· vn̄ ſeín chrafft·

0,135 ê· diverde· vnt deſ hímels liecht·
0,136 geſchaffen wurden von nicht·
0,137 Sam ſi hívte ſint índiſen tagen·
0,138 done wolt er die wnne nicht eíne tᵃgen·
0,139 Er wart ze rat ín ſeínem mvͦte.
0,140 mít ſeín ſelbes gvte.
0,141 vnt mít ſeíner weiſhaᵉît·
0,142 er wolde ſeín lob machen braᵉît·
0,143 vnt die wnne machen gemaᵉíne.
0,144 die er alaᵉíne.
0,145 Iê gedacht haᵉte·
0,146 dv waren ſeíne gvte raᵉte.
0,147 Daz er die engel werden hiezze.
0,148 vnt daz er ín liezze·
0,149 freî ír gemvte.
0,150 ob ſi mít diemvte.
0,151 Im dienten willechleiche.
0,152 daz ſi zeſeínem reiche.
0,153 Deſter bezzer recht hieten·
0,154 daz ſvmlich gerieten·
0,155 alſo gaheſ zu ír verloʳ·
0,156 daz ſach er vil wol voʳ·
0,157 Sam tet er ſeín ſelbeſ tot·
0,158 vnt alle die not·
0,159 Div ím da von chvmftic was·
0,160 doch gunde er ím der mv baz·
0,161 Die er da von gewunne.
0,162 denne ob er ſei getwunge.
0,163 Mít dehaᵉíner ſlachte ſínnen·
0,164 daz ſi ín mvſen mínnen·
0,165 Wan het got die engel geſchaffen alle·
0,166 daz ſi nicht moͤch ten chomen ſein zdem valle.
0,167 So het er wider die gitan·
0,168 die ím dannoch bei wolden . . . .ſeín giſtan·
0,169 Durch der verzagten ſiechtuͦm·
0,170 wold er ín nicht vnrech teſ tuͦn·
0,171 Den veſten vnt den ſtaᵉten·
0,172 die ſeínen willen taᵉten·
0,173 Vil gerne ane twanch ſal·
0,174 ê wolde er dulden diſen val·
0,175 vnt ouch ſeín ſelbeſ tot·
0,176 ê er durch dehaᵉíner ſlachte not·
0,177 Den guten braᵉche ír recht·
0,178 ſwer hív het eínen chnecht·
0,179 Der ím gerne wolde dienen·
0,180 ob er ín dar vber vienge.
0,181 vnt betwunge ín der zuͦ·
0,182 daz er ez mvſe tvn·

0,183 Denne vnder ſeínen danc·
0,184 ſo het er vbel getwanc·
0,185 Den guͦten willen ge ergerot.
0,186 an aller ſlachte not·
0,187 do div goteſ gvte do·
0,188 andem rate alſo·
0,189 Mít ſeíner weiſhaᵉit ſaz.
0,190 do geriet ſi ím daz·
0,191 Daz er ſchvff ellív dinc·
0,192 alſ ſiv hat der werlde vmbe rinch.
0,193 Den hímel· vnt die erden·
0,194 er hiez daz liecht werden·
0,195 vnt die engel dar ínne·
0,196 daz waſ ſeín erſte ſtímme.
0,197 Die got îe geſprach·
0,198 die engel ſchuff er daz ſi gemach·
0,199 Iemer vnt wnne.
0,200 vnt mandvnge·
0,201 Mít ſampt ím haten·
0,202 daz het ím ſeín gvte geraten·
0,203 Ouch ſchuff der haᵉilige chriſt·
0,204 allez daz hivte iſt·
0,205 Infvmf tagen chvndet vnſ daz buͦch·
0,206 andem ſehſten er den man geſchuͦf.
0,207 vnt ouch ſvmlíchiv tyer·
0,208 der tievel geviel do vil ſchier·
0,209 von dem hímelreiche·
0,210 vil harte wiſleiche·
0,211 Got ez allez vnder ſchiet·
0,212 von der vínſter taᵉilt er daz liecht·
0,213 Daz iſt der tac· vnt div nacht·
0,214 dem wazzer gab er ſeíne macht.
0,215 Den ſternen· vnt dem mane vn̄ d͛ ſunne·
0,216 baz danne ich geſagen chvnne·
0,217 Gab er ín beſunder ír ceît·
0,218 alſo begiengen ſiz ímmer mere ſeît·
0,219 wie chlaᵉíne er ez do oʳden ot·
0,220 deſ iſt dehaᵉín not·
0,221 Daz wir daz allez geſagen·
0,222 wan wir der ceît nicht enhaben·
0,223 Daz wír ſo verre chomen dar ín·
0,224 níwan daz wir mít diſem begín·
0,225 Iv̂ ermanen eín taᵉil·
0,226 wie ſich hûp vnſer haᵉil·
0,227 vnt wie zaᵉgeleiche·
0,228 ſich von goteſ reiche·
0,229 Der tível ſelbe verſtiez·
0,230 vnt wie er vns deſ engelten liez·

0,231 die engel beſchuͦff d͛ goteſ gíwalt·
0,232 durch ſeíner gvte eínvalt·
0,233 Daz ſi ín loben ſolden·
0,234 deſ ſi doch nicht enwolden·
0,235 Lucifern dunchen genuc·
0,236 vntz er ſich hoher hûp·
0,237 Denne er von rechte ſolde·
0,238 ſeínen ſtul er ſetzen wolde·
0,239 En neben ſeínem herren·
0,240 deſ engalt er an ſeínen eren·
0,241 vnt waſ daz vil billich·
0,242 do er nícht lie genvgen ſich·
0,243 Daz er got alſ geleich was.
0,244 als dem ínſigele daz wachs·
0,245 Daz vmbedaz· dar an gedrucht wirt·
0,246 daz ez ím geleichez bilde birt·
0,247 Deſ moͤcht ín wol genvget han·
0,248 er do uchte ſich ſo wol gítan·
0,249 Do er ſich ſelben ane ſach·
0,250 ínſeínem willen er do ſprach·
0,251 Er wolde dem obriſten ſeín geleich·
0,252 daz was îedoch viel tívelich·
0,253 wan er wol weſſe daz·
0,254 daz got ſo gíwaltic was·
0,255 Daz er ín deſ wol wider braᵉchte·
0,256 do tet erz ín der andaᵉchte·
0,257 Swie ez ím ergienge·
0,258 oder ſwie erz an gevíenge·
0,259 Er wolde doch ímmer wider got ſeín·
0,260 waz ſolde ſant Auguſtín·
0,261 Denne maᵉínen da míte·
0,262 Er ſprichet daz er ſo lange niht enbíte·
0,263 Mit ſeínem vber mvte.
0,264 daz er der goteſ gvte·
0,265 Iê· geſmachte dehaᵉín taᵉil·
0,266 ſeín gedanc gebar ím vnhaᵉil·
0,267 Biz da er vol geſchaffen wart·
0,268 do warf ín dív hoh vart·
0,269 Indaz abgrvnde·
0,270 ín· vnt alle die ín der ſvnde.
0,271 wolden gehelen vnt bei giſtan·
0,272 die mvſen vallen von dan·
0,273 Inden ewigen tot·
0,274 da ſi angeſt vnt not·
0,275 vnt fivrín gebende·
0,276 habent ímmer an ende·
0,277 durch ſo g etane ſvnde·
0,278 hat daz abgrvnde·

0,279 Der tível beſezzen·
0,280 wír ſvlen nicht vergezzen·
0,281 wírn ſagen waz ſei die drî genende·
0,282 nv iſt ez ſo tîeff vnt ſo fremde·
0,283 vnt ſo gar grundelos·
0,284 mích enwelle der ewige troſt·
0,285 Beweiſen dar ínne.
0,286 daz ich ez mít meínem ſínne·
0,287 Nímmer mac ver enden·
0,288 wil aber er mír helfe ſenden·
0,289 So wirt ſeín guͦt rat·
0,290 got ſelbe geſprochen hat.
0,291 Swer von ím reden wolde.
0,292 daz er dar nach nicht denchen ſolde·
0,293 Er gaᵉb ím zemunde·
0,294 daz er ſprechen chunde·
0,295 So ez ím choͤme an die not·
0,296 ſam tuͦ er ouch mír durch ſeínen tot·
0,297 Meínem gaᵉiſt geb er die lere·
0,298 vnt ouch den hoʳͤeren die ere
0,299 Daz ez ínzeſtaten chume·
0,300 von dem vater· vn̄ von dem ſune.
0,301 vnt von dem haᵉiligem gaᵉiſte·
0,302 wil ich reden mít ſeíner vollaᵉiſte·
0,303 do dannoch nicht geſchaffen was·
0,304 wandaz der goteſ gaᵉiſt daz·
0,305 vff deſ luffteſ vederen·
0,306 do [en]waſ er an der namen entwedern·
0,307 Daz der vater· vnt der ſun iſt·
0,308 er wart ouch zedehaᵉíner vriſt·
0,309 Anden haᵉiligen gaᵉiſt níeſ·
0,310 die drî namen het er îe·
0,311 warzuͦ ſi ouch genant ſeín·
0,312 vnt eín gothaᵉît an den drîn·
0,313 Daz iſt wunderſ ſo vol·
0,314 daz ez níemen mag ergrvnden wol·
0,315 Ouch iſt von ſolher herſchafft·
0,316 menſch licher vnchrafft·
0,317 ze redene vil ſchedlich·
0,318 nv ſvlt ír bíten vmbe mích·
0,319 Der von anegenge alſo hiezze.
0,320 daz er mír den muͦt entſlíezze·
0,321 Der vater iſt· der goteſ gewalt·
0,322 der wirt von rechte der zu gezalt·
0,323 wan er gewaltichleiche·
0,324 beſezzen hat div reiche.
0,325 Vnt allez daz der iſt·
0,326 er gebar íneíner churzen vriſt·

0,327 Mit ſeíner chreffte den ſun·
0,328 der haᵉízzet ſeín weiſtum·
0,329 wan er weiſlichen tun chan·
0,330 vnt iſt vil gehoʳſam·
0,331 Seíneſ vater willen·
0,332 an aller ſlachte dingen·
0,333 Der haᵉilige gaᵉiſt iſt ſein gvte.
0,334 ê· er îe icht getaᵉte.
0,335 Dív het ſeín alleſ ermant·
0,336 die drî tugende waren enſamt·
0,337 An der eínen gothaᵉît îe·
0,338 von dív wart er an die namen nie.
0,339 nv vernemt zwív daz gítan ſei·
0,340 daz d͛ namen ſeín vz g[í]m[er]chet drei·
0,341 vnt mínner noch mere·
0,342 ſwie doch vnſer herre.
0,343 Ander namen habe vil·
0,344 daz er vmbe diſe wil·
0,345 Daz man die ſunderlich ere·
0,346 ſeín iſt dehaᵉín durft mere.
0,347 wan diſe drî genenden·
0,348 da mít ſínt die fremden·
0,349 Namen vnt die chunden·
0,350 bevangen ze allen ſtunden·
0,351 Er haᵉizzet herre vnt gebietaᵉre·
0,352 er haᵉizzet reicher vnt voʳch tigaᵉre·
0,353 Er haᵉizzet vnwandeliger·
0,354 vnt ſtarcher· vnt chrefftiger·
0,355 Ander namen hat er vil·
0,356 die ich den geleichen wil·
0,357 Die hoͤrent alle anden gewalt·
0,358 der zedem vater iſt gezalt·
0,359 Swa wir den vater nennen·
0,360 da ſvl wir die namen alle mít bechennen.
0,361 Er haᵉizet ſchephaᵉre·
0,362 vnt got der gewaᵉre.
0,363 Er haᵉizzet rechter vnt chvmftigaᵉre·
0,364 richtaᵉre vnt fvr nvnftigaᵉre.
0,365 Haᵉilant vnt wunderlıcͤh·
0,366 alle namen die den ſínt gelıcͤh·
0,367 Die hoͤrent anden weiſtuͦm·
0,368 der da genant iſt der ſun·
0,369 Swa wír den ſun nennen·
0,370 bei den ſvl wir diſe namē bichennē.
0,371 Er haᵉizzet ſenfter vnt guͦter·
0,372 vnt diemvter·
0,373 Milter vnt erbarmíger·
0,374 gedultiger. vnt genaᵉdiger·

0,375 vnt dív ware mínne·
0,376 ſwaz wír in ſoͤlhem ſínne·
0,377 Der namen mvgen beſliezen·
0,378 nv ſvlt ír ouch wizzen·
0,379 So haᵉizet der haᵉilige gaᵉiſt·
0,380 alleſ guteſ ſchvntaᵉre vn̄ vollaᵉiſt·
0,381 Goteſ guͦt haᵉizzet er ouch da bei·
0,382 ez iſt niht durft daz er baz genennet ſei·
0,383 Ir iſt genuc andiſen drîn
0,384 írn moͤcht ouch nicht mínner ſınͤ.
0,385 wan ſo gebraᵉſt deſ vollen da·
0,386 ez hat ouch ander ſwa·
0,387 Michel bezaᵉichnunge.
0,388 die man mít tívſcher zunge·
0,389 Nicht mag errechen·
0,390 nv wil ich ív entechen·
0,391 war vmbe man den gewalt·
0,392 an den rat habe gízalt·
0,393 vnt vmbe waz der weiſtuͦm·
0,394 ſei gezalt anden ſun·
0,395 vn̄ dív gvte anden haᵉiligen geiſt·
0,396 ih wil dírz ſagen du ſein niht enweiſt·
0,397 Owe. wie rechte er ſprach·
0,398 der daz von erſte ane ſach·
0,399 Daz der goteſ gewalt·
0,400 anden vater iſt gezalt·
0,401 wan er níe nícht gewoʳchte·
0,402 durch liebe noch durch voʳchte.
0,403 wan durch den ſun hat erz gitan·
0,404 daz ſvl wír alſo verſtan·
0,405 Der vater het ellív dinc îe.
0,406 nu gebraſt ír nîe·
0,407 Anſeínem gewalte·
0,408 ern gewunne ſei wol ob er wolte·
0,409 Do chunde der weiſtuͦm·
0,410 ellív dínc wol getuͦn·
0,411 Het er ſich cewerch gehabt·
0,412 da mít iſt ín nicht wid͛ ſagt·
0,413 Ern ſei dem vat͛ eben here.
0,414 vnt heten îe vil geleich ere·
0,415 An ieglichem dínge·
0,416 der ſvn het andem ſínne·
0,417 Daz der vater het andem gewalte·
0,418 alſ ich ív da voʳ von ím zalte·
0,419 Der ſun oʳdenot ellív dínc·
0,420 als ſi noch ímmer mere ſint·
0,421 ê· icht geſchaffen waᵉre woʳden·
0,422 doch het er den oʳden·

0,423 vil gaᵉrlich verloʳn·
0,424 het vnz der gewalt nícht geboʳn·
0,425 Do tet der gewalt durch den ſuͦn·
0,426 der da iſt ſeín weiſtuͦm.
0,427 Daz er guten machte.
0,428 nach deſ weiſtuͦmes achte·
0,429 Daz ſelbe het dív gvͦte.
0,430 vil willechlich en ín ír mvͦte.
0,431 wan der gewalt· noch der weiſtuͦm·
0,432 die enchunden nicht getuͦn·
0,433 vber ír willen noch enwolden.
0,434 noch enmochten· noch enſolden·
0,435 Do enwolde div gvte.
0,436 die d͛ vat͛· vn̄ d͛ ſun heten ín ír huͦte·
0,437 Die grozzen wnne nicht vertragen·
0,438 daz die got eíne wolde haben·
0,439 Do riet ſi dem vater daz·
0,440 der gewaltic zegeben was·
0,441 Seit er ſo reich waᵉre vnt ſo here·
0,442 daz er etſwen mere.
0,443 Da mít ſolde reichen·
0,444 ſi bat den ſvn ob er willechleichen·
0,445 wol getvͦn chunde.
0,446 ze îeglicher ſtunde·
0,447 Daz er den vater baᵉte·
0,448 daz er ím ſeín ſtat taᵉte·
0,449 Do ſprach der gewalt zedem weiſtum.
0,450 wie er ím ſeín ſtat ſolde tuͦn·
0,451 Er ſprach “da ſoltu haᵉizzen w͛den·
0,452 den himel· vnt die erden·
0,453 vnt ſolt mít deíner chreffte·
0,454 ſi erfvllen mít ſo getan͛ geſchefte.
0,455 Der deíner hilfe mvze durft ſeín·
0,456 ſo haſtv getaᵉilet daz guͦt deín·
0,457 So ſchol vf haben deín gíwalt·
0,458 wan er dír vater iſt gezalt·
0,459 Allenthalben ſoltv ſi bíwarn·
0,460 nach helfe ſo ſvlᵉn ſi harn·
0,461 vf zedeíner gvte.
0,462 dv ſolt mít diemvte.
0,463 Sív ce allen ceíten hoʳͤen·
0,464 ob wír ez wellen ſtoʳͤen·
0,465 Durch deh aᵉíne ir ſchulde.
0,466 ſo ſol ſi ín die hulde.
0,467 wider gewínnen·
0,468 ezn ſei daz ſi an ſoͤlhen díngen·
0,469 wider vns icht getvͦ·
0,470 daz dehaᵉín genade hoʳͤ der zvͦ·

0,471 So ſvlen ſi dulten deínen ſlac·
0,472 div vrtaᵉil wol mac·
0,473 Ergén vber die verwoʳchten·
0,474 die got níene voʳchten·”
0,475 hie mvget ír wol hoʳͤen an·
0,476 als ich da voʳ geſprochen han·
0,477 Daz ſi ſeín icht bedvrfen ſolten·
0,478 ſwaz ſi wrchen wolten·
0,479 wandaz ſi daz wolten·
0,480 daz wír da mít ſolten·
0,481 werden gereichet·
0,482 “nv ez ív beiden geleichet·”
0,483 Sprach aber der gewalt.
0,484 der dem vater iſt gezalt·
0,485 “Ich haᵉízze eín erbe·
0,486 braᵉítez vnt vil bederbe·
0,487 Da wil ich ſelbe gewaltichleíche·
0,488 ín ne wonen ewíchleiche.
0,489 Ich erzaᵉige wol alſ ich mac·
0,490 vntz anden ívngiſten tac·
0,491 allen den gewalt meín·
0,492 ouch ſolte fvrbaz ſeín·
0,493 Deſ gewaltic ímmer mere·
0,494 mít vollechlicher ere.”
0,495 Mit gedanchen diſiv rede ergie.
0,496 dane wart dehaᵉín woʳt nîe.
0,497 vnder geſprochen·
0,498 wír haben ouch da mít níht cebrochen·
0,499 Dem gewalte ſeín recht·
0,500 alſ ír dar nach wol geſeht·
0,501 Daz wír ín gecigen han·
0,502 daz er vf welle geben ſan·
0,503 Her nach dív reiche·
0,504 wan ím ſelben vil vnſchedeleiche·
0,505 Dív fvrcicht wírt gítan·
0,506 ez en ſol niemen ſo verſtan·
0,507 Daz er nímmer ſo er alte·
0,508 daz er andem gewalte·
0,509 Deſter harter icht verſwache·
0,510 oder ſich deſter ermer mache.
0,511 Oder daz ſi ſich ímmer geſchaᵉiden·
0,512 wandaz er nímmer mer erzaᵉigen·
0,513 wil· ſo grozzen ſeínen gewalt·
0,514 noch ſeínen zorn ſo maníc valt.
0,515 Erzaᵉiget andehaᵉíner ſtet·
0,516 als er deſ tageſ tet·
0,517 Do er ellív dínc werden hiez.
0,518 vnt do er den engel verſtiez.

0,519 Durch ſeín hohvart·
0,520 vnt ſo er do geſehen wart·
0,521 Do er ſande die ſínt fluͦt
0,522 vnt ſo er taᵉglichen tuͦt·
0,523 Mít regene. vnt mít wínde·
0,524 den wínter herte. den ſumer línde·
0,525 vnt als er ſich erzaᵉiget denne.
0,526 ſo ſeín gewalt daz wazzer brenne·
0,527 So er die toten ermvndert·
0,528 vnt die vbelen geſundert·
0,529 von den ſeínen chínden·
0,530 da ſol ſich vnder wínden·
0,531 Der ſvn der reiche.
0,532 daz er ſei wiſlıcͤhe
0,533 Immer mer beſehe.
0,534 daz vns dehaᵉín laᵉît geſchehe.
0,535 vnt daz er die mínne.
0,536 ſo geveſtene dar ínne·
0,537 Swaz îe ener getuͦ·
0,538 daz die andern haben mínne d͛ zuͦ·
0,539 vnt ſol ez alſo ceſamne tragen·
0,540 daz der menſch· vnt die engel haben·
0,541 Níewan eín gemvte·
0,542 der ſal wirt div gvte·
0,543 Da iſt der haᵉilige gaᵉiſt·
0,544 vnt wirt ſeínalleſ vollaᵉiſt·
0,545 vnder den drín genenden·
0,546 wír mvgen ez nicht vol enden·
0,547 Daz wír dar vmbe wizzen·
0,548 wan alſo hat ſich gevlizzen·
0,549 Der vater durch der gvte rat·
0,550 daz er ſeín chínt ge erbet hat·
0,551 Mít lívten· vnt mít lande.
0,552 daz er den ſun ſande.
0,553 Daz tet er von rechte.
0,554 do er ſeínem chnechte.
0,555 wolde geben die wider vart·
0,556 wand͛ menſch durch den ſun geſchaffen wart·
0,557 Andiſen warten·
0,558 ſvlt ir vlaᵉizchlichen warten.
0,559 vnt vil wol erchennen.
0,560 ſwie wír den nam ſunder nennen.
0,561 Ezn iſt doch nícht wan eín got·
0,562 der ír eínen gît daz lôp.
0,563 Der hat ez in allen drin gewegen·
0,564 geſchaᵉiden wír ſiv niht enmegen·
0,565 Swie doch dív buͦch iehen·
0,566 daz ſi beſunder ſeín geſehen·

0,567 vnt ouch beſunder v͛nomen·
0,568 do der goteſ ſun waſ chomen·
0,569 do man ín ſolte tovffen·
0,570 man ſach den ſun lovffen·
0,571 vnder andern ſvndaᵉren·
0,572 die îe icht da von gelaᵉren·
0,573 Die habent vnſ die ver iehen·
0,574 daz der haᵉilige gaᵉiſt wurde geſehen·
0,575 In eíner tovben bilde·
0,576 vnt ouch da wurde von hímele·
0,577 Deſ vaterſ ſtímme vernomen·
0,578 er ſpᵃch. “her iſt meín lieber ſun chom̄·
0,579 Den ich mír ſelbe erwelt han·”
0,580 deſ habe níemen dehaᵉín wan·
0,581 Daz ſi îe wurden geſchaᵉiden·
0,582 entweder von den baᵉiden·
0,583 Doch man von der warhaᵉît iaᵉhe·
0,584 daz man ſi hoʳte vnt ſaᵉhe·
0,585 alle drî beſunder·
0,586 iedoch iſt ez wunder·
0,587 Der vf der erde da gie·
0,588 vnder den ſvndaᵉren hie·
0,589 Daz ouch der von hímel ſprach·
0,590 vnt daz man ín ob der tovffe ſach·
0,591 Sweben als ír îe habt vernomen·
0,592 ín dem luffte wie daz mochte chom̄.
0,593 Deſ welle wír ív eín taᵉil ſagen·
0,594 wír mvgen ez nicht verdagen·
0,595 wírn bringen ſeín îvch ínne·
0,596 doch ez men ſchlichem ſínne·
0,597 et ſwa vil froͤmde iſt·
0,598 fvr daz der haᵉilige chriſt·
0,599 Ellív dínc bedachte·
0,600 vnt ſi zegeſichte brachte·
0,601 Seít chom er von hímel nie·
0,602 vnt was ouch vf der erde hie·
0,603 vnt índem abgrvnde alſam·
0,604 dehaᵉinen ende er níe genam·
0,605 elliv dinc er bevangen hat·
0,606 do er gelaᵉiſte den rat·
0,607 Der gewalt erfvlte ſeíne bet·
0,608 den ím ſeín gvte tet·
0,609 wan daz recht het div gvte·
0,610 ſwaz ſi gerne tuͦt ín ír mute.
0,611 Deſ iſt ír vollaᵉiſt der gewalt·
0,612 der dem vater iſt gezalt·
0,613 Daz ſelbe tuͦt der weiſtuͦm·
0,614 alſo iſt gehaᵉizzen der ſvn·

0,615 von div waſ ſi îe ín baᵉiden eben here·
0,616 ouch het der weiſtum die ere·
0,617 Swaz er geoʳdenote·
0,618 daz der gewalt vnt dív gvte·
0,619 Deſ nicht widern ſalte·
0,620 do muſ ouch dem gewalte·
0,621 Der weiſtuͦm ſeín gehoʳſam·
0,622 vnt div gvte alſam·
0,623 Swaz er getun mochte oder chunde·
0,624 daz ſi ím deſ wol gvnde·
0,625 Sine mocht ez mínnechlichen erwenden·
0,626 nv wer mac die zal vol enden·
0,627 von den drín geſant wart·
0,628 hern erde eín vart·
0,629 Daz nam vlaᵉiſch an ſich·
0,630 durch vns wart er menſchlich·
0,631 vnt het an ím die tugende.
0,632 der drier gínende·
0,633 Den gewalt den ez her brachte·
0,634 vnt den weiſtuͦm der íz bidachte·
0,635 vnt div gvte div ez riet.
0,636 von der ez ſich níe geſchiet·
0,637 Ez wart gebildet nach dem man·
0,638 den der tível got angewan·
0,639 daz waſ d͛ menſch den mā ſach·
0,640 div ſtímme dív von hímel ſprach·
0,641 von der waſ daz woʳt chomen·
0,642 daz war vil billich v͛nomen·
0,643 von dem vater her zetal·
0,644 daz man da hoʳte den ſchal·
0,645 Daz waſ dív ſtarche gothaᵉît.
0,646 dív an ír ſelber gibar die menſchaᵉit·
0,647 Indem vlaᵉiſche waſ er gar·
0,648 doch geraᵉichte ſeín gothaᵉît dar·
0,649 Da div ſtímme oben ſprach·
0,650 vnt da man die tovben ſach·
0,651 Die drî tugende heten enſant·
0,652 erfvllet elliv dív lant·
0,653 von div moͤcht er vil wol reden·
0,654 vnt gen· vnt ſweben·
0,655 ſwa ſo er wolte·
0,656 wan er ellív dínc erfulte·
0,657 Daz ſeín îe vf der erden·
0,658 deſter mínner icht mochte werden·
0,659 Daz der vater von hímel ſprach.
0,660 oder daz man den ſun hie ſach·
0,661 Daz nem níemen ínſeínen mvͦt·
0,662 wan der geloube waᵉre nicht gvͦt·

0,663 ez waᵉre níwan eín vrdanc·
0,664 daz ſich der haᵉilige gaᵉiſt ſwanc·
0,665 Da man tovfte den goteſ ſuͦn·
0,666 daz mvſ er billichen tvͦn·
0,667 vnt waſ ouch vil michel recht·
0,668 wan da man ſeît ſeínen chnecht·
0,669 Sande baſiliū tovfte·
0,670 vnt índem wazzer biſovfte·
0,671 alda wart er ouch giſehen·
0,672 vnt iſt vil diche ſeît geſchehen·
0,673 Daz man ín iemer [in] tovben bilde ſach·
0,674 ſwer icht guteſ gítet oder ſprach·
0,675 Indeſ hercen mvs er ſweben·
0,676 vnt enmocht doch nicht bigeben·
0,677 Den· der níe dehaᵉín ſvnte.
0,678 gítet noch gefrvmte.
0,679 nv habt ir wol vernomen daz·
0,680 daz der vater nicht was·
0,681 von dem ſune geſchaᵉiden·
0,682 noch der haᵉilige gaᵉiſt von ín baᵉiden.
0,683 Noch welle wirz baz bíwaᵉren·
0,684 daz ſi alle drî waᵉren·
0,685 Ingeleicher ſtaᵉte enſant·
0,686 der vater· d͛ den ſvn hete giſant·
0,687 Der bewaᵉrte wol daz·
0,688 daz er gíwaltic· weiſe· vnt gut waſ·
0,689 Nv wie moͤcht er weiſ lich er getuͦn·
0,690 wandaz er die weile do er den ſun·
0,691 Inſeíner mvter bovche lac·
0,692 der werlt· als von erſte phlac·
0,693 Der da gínant iſt der weiſtuͦm·
0,694 wie moͤcht er anderſ gvtlich͛ getuͦn
0,695 Denne daz er die maᵉíntaᵉten niht verchoſ.
0,696 vnt ſi als drate nicht verlos.
0,697 Do ſi den ſun viengen·
0,698 vn̄ daz moʳt an ím begiengen·
0,699 vnt er vil baᵉrmchleiche·
0,700 vf zedem hímelreiche·
0,701 Nach hilfe rief lovte harte·
0,702 daz er ez do ſparte·
0,703 vnt ez als drate nicht enrach·
0,704 noch ez vngerne ſach·
0,705 Da habet ín dív gvte.
0,706 div da was indem rate·
0,707 Daz er ín her frvmte·
0,708 daz er durch vnſer ſvnte·
0,709 Gemartert mvſe werden·
0,710 do der hímel· zv der erden·

0,711 von deſ ſu neſ tode erwagte·
0,712 daz er ez do gehabte·
0,713 Daz ez allez nicht zebraſt·
0,714 vn̄ daz div ſunne nicht gar erlaſch·
0,715 Div ſich verwandelt hete·
0,716 da halt der weiſtuͦm vn̄ div gvte.
0,717 Den gewalt bíwarn·
0,718 ez waᵉre anderſ allez ſant zevarn·
0,719 Dív gvte truch ím den zorn·
0,720 d͛ weiſtū half daz ez nicht wart v͛loʳn·
0,721 Der gewalt ez vaſte habte·
0,722 daz ím dív bewegde nicht ſchadete.
0,723 Vil diche erzaᵉigte der ſvn·
0,724 daz er den gíwalt· vnt den weiſtuͦm·
0,725 vnt darzu die gvte.
0,726 vil vollechlich en hete.
0,727 wan vns von ím geſchriben iſt·
0,728 aller der buche liſt·
0,729 Den er vf der erde vant·
0,730 er vber zívhet ín allen ſant·
0,731 Den gedanchen er wider ſprach·
0,732 ín elliv herce er wol ſach·
0,733 Daz was eín michel weiſtuͦm·
0,734 do er da wider nicht wolde tvͦn·
0,735 Daz man ín ſtiez. vnt ſluc·
0,736 vnt maníc ſchelt woʳt v͛truc·
0,737 Do erzaᵉigte er michel gvte.
0,738 wan er ez wol gewidert hete.
0,739 er machte gírecht die chrumben·
0,740 vnt weiſte die tumben·
0,741 Den blínden er ír liecht gab·
0,742 do er ſibentovſent ſat·
0,743 vnt vierzic tage waſ vnga[z].
0,744 do erzaᵉigte er wol daz·
0,745 Daz er den gíwalt vnt die gvte·
0,746 vnt den weiſtuͦm hete.
0,747 Er waſ ez eíne allez ſant·
0,748 deſ vns chvrzlichen ermant·
0,749 Der vnſ diſív woʳt voʳ ſprach·
0,750 den haᵉiligen gaᵉiſt den man da ſach·
0,751 Indem luffte oben ſweben·
0,752 zware hete den bigeben·
0,753 der gewalt vnt der weiſtuͦm·
0,754 daz iſt der vater· vnt d͛ ſvͦ n·
0,755 Sone moͤcht er noch enchunde.
0,756 ſich zeder ſtunde.
0,757 Han gebildet ze eínem vogele.
0,758 noch mít ím ſeín geweſene da obene·

0,759 Er waſ ez allez der da gie·
0,760 er het ez doʳt· vnt hie·
0,761 Enbedenthalben ſo bidacht·
0,762 den er da her hete bracht.
0,763 Daz den icht geríwe ſeín chunft·
0,764 vntz er ouch die ſigenunft·
0,765 Andem tível genam·
0,766 noch daz der vater níe gíwan·
0,767 Dehaᵉín trvbe vmbe daz·
0,768 daz deſ ſuneſ armuͦt ſo groz was·
0,769 [a]lſo bedacht ez der haᵉilige gaᵉiſt·
0,770 der ſeín alleſ waſ vollaᵉiſt·
0,771 vnt ſchvntaᵉre.
0,772 daz an aller ſlachte ſwaᵉre.
0,773 Ez beleiben ſolde·
0,774 vnt daz er ſich da wolde.
0,775 lazzen· hoʳͤen· vnt ſehen·
0,776 der warhaᵉít ſvl wír hie iehen·
0,777 zwar. er tet ez vmbe daz·
0,778 daz wír gelovbten deſte baz.
0,779 Andie tovffe· vnt anden goteſ ſuͦn.
0,780 wie moͤcht er gvtlicher getuͦn·
0,781 Er wolt ouch dem touffaᵉre.
0,782 erzaᵉígen daz er waᵉre.
0,783 Daz ware goteſ lâmp.
0,784 da mít ſeít ir deſ ermant.
0,785 Daz ir drier dehaᵉíner·
0,786 von dem anderm níe wart geſchaᵉiden·
0,787 der nv waᵉre·
0,788 eín boſer irraᵉre·
0,789 Der fraget vnſ vbellichen deſ·
0,790 do er dív helfe ſelbe was·
0,791 zwív er daz taᵉte·
0,792 daz er ſo tíwer ándem chrivce baᵉte·
0,793 vnt du er zu der marter gie·
0,794 daz er ſo harte voʳchte die.
0,795 Daz er driv gebet·
0,796 vf zeſeínem vater tet·
0,797 Ob er ſi mochte ver varn·
0,798 doch er ſich ſelbe bíwarn·
0,799 Chvnde voʳ ſere.
0,800 wen er do helfe baᵉte mere·
0,801 Het ím dív marter nicht [wê] gítan·
0,802 daz gaᵉb etwem den wan·
0,803 Daz er nicht menſch waᵉre·
0,804 dem vlaᵉiſch was vil ſwaᵉre.
0,805 Swaz er ím wider mvte erbot.
0,806 ím tet vil wer der tot.

0,807 Do rief ez zu der gothaᵉît.
0,808 der níe gebar dehaᵉín laᵉît·
0,809 Daz ſi ez nicht enlieze·
0,810 daz waſ ouch recht daz ez den vat͛ hieze.
0,811 Der ez an ím ſelben da gibar.
0,812 vnt ím chlagte daz ím ane ſchulde war.
0,813 Noch moͤcht wir vil rede davon phlegen.
0,814 wandaz wirz ergrvnden nicht enmegen·
0,815 von div lazze wir ez enceít
0,816 wan der herre ſalomon quít·
0,817 ez gebaᵉr ím leicht michel laᵉît
0,818 ſwer ce vil von der gothaᵉit·
0,819 S ich wil an zuchen·
0,820 vnt daz ez ín leichte mvge verdruchen.
0,821 Der ez gar ervoʳſchen welle.
0,822 het ich durch varen den himel· vn̄ die helle.
0,823 vnt daz paradeiſe.
0,824 vnt waᵉr ouch alſo weiſe.
0,825 als der herre ſalomon was·
0,826 vnt chunde ſwaz man îe gelas·
0,827 So enmoͤcht ich mít dem liſte.
0,828 ív daz mínniſte·
0,829 woʳt nicht er rechen wol·
0,830 wan ez iſt wund͛s ſo vol·
0,831 von div ſvl wír mít mazzen·
0,832 die rede enceit lazzen·
0,833 Swer nv iſt armeſ ſínnes·
0,834 daz er ſich deſ dínges.
0,835 Berichten níene chvnne.
0,836 der ſehe andie ſunne.
0,837 Der got daz gegeben hat·
0,838 daz mā ſei īmanigem ende verſtat·
0,839 Si wirt weizze geſeh en·
0,840 vn̄ muz man ír doch hítze iehen·
0,841 Ir iſt ouch daz recht geſetzet·
0,842 daz ſi trvchent· vnt netzet·
0,843 Swercet· vnt weizzet.
0,844 vnt doch eín ſcheín gleizzet.
0,845 Daz tuch blaᵉichet ſi daz ez weíz wirt·
0,846 dem leibe ſi doch ſwerce birt.
0,847 Si derret die erde· vnt daz holz·
0,848 ſi zelaᵉt daz wachs· vnt daz ſmalz·
0,849 Der diſen gewalt der ſunnen·
0,850 von erſte wolde gunnen·
0,851 Daz ſi ſtet andem himele.
0,852 vnt wrchet hie nidene·
0,853 Div werch elliv beſunder·
0,854 ſo g ítaner wunder·

0,855 Hat er geſchaffen alſo vil·
0,856 der ſiv elliv ſant wil·
0,857 Ergrvnden· vnt ercellen·
0,858 in behvte got er mvz vallen·
0,859 wand erz eín wunderlich got iſt·
0,860 wie den haᵉiligen chriſt·
0,861 Darzuͦ traᵉip ſeín barmchaᵉît.
0,862 zevertilgen vnſeriv laᵉît·
0,863 von hímel zu der erden·
0,864 vmbe die er gervchte menſch w͛den·
0,865 vnt vmbe wie gítane ſchulde·
0,866 wir verluren goteſ hulde.
0,867 vn̄ vmbe waz er daz tvͦn wolde·
0,868 daz er den tot gerne dolde·
0,869 Daz er vnſ da mít nerte.
0,870 denne daz er werte.
0,871 Adamen ſeínen val·
0,872 vn̄ vmbe waz er geſchuff den· d͛ da ſol.
0,873 Inder helle ewichlichen ſeín·
0,874 vnt wie dív armen kíndeleín·
0,875 Daz fiver haben gechoufet·
0,876 die da vngetovffet.
0,877 Schaᵉident von hínnen·
0,878 deſ ſvl wír nu begínnen·
0,879 Got het ím ſelben gítan vnrecht.
0,880 het er ſo geſchaffen ſeínen chnecht·
0,881 Daz er nicht moͤchte ſeín gevallen·
0,882 wider den engelen allen·
0,883 Het er verre gítan·
0,884 wir mvgen ouch dar an v͛ſtan·
0,885 Daz ez . . . .git gíweſen waᵉre·
0,886 wider den obriſten chore·
0,887 Den wír da ſvlen bowen·
0,888 verdiene wir ín mít tríwen·
0,889 Nv vernemt waz div werch ſeín·
0,890 daz div armen chindeleín·
0,891 Die not habent er arnet·
0,892 daz ſich got vber ſív nicht erbarmet·
0,893 Si heten mít ír miſſetaᵉten·
0,894 ob ſiz gelebt heten·
0,895 Gechouffet doch die hellen·
0,896 vnt daz div buͦch daz wellen·
0,897 Ez ſei vm ſív alſo gitan·
0,898 ſi waᵉren lucifern bi giſtan·
0,899 Ob er ſis hete gebeten·
0,900 daz buͦch ſprich et an genuc ſteten·
0,901 Daz eín iſlich menſch lebe.
0,902 vntz nicht bezzerſan ím w͛den mege·

0,903 Do got ir chvnftigen val giſach.
0,904 het er do geſehen daz.
0,905 Daz ſi heten gíraten·
0,906 ſam die zwelf poten taten·
0,907 Ern het ſiv ſo nicht geletzet.
0,908 ſi heten ſich geſetzet·
0,909 wider die goteſ hulde.
0,910 von ir voʳdern ſchulde.
0,911 Chom ez eín taᵉil·
0,912 die ver wrchent ín ir haᵉil·
0,913 vil manigen enden hie.
0,914 ſi vnt alle die.
0,915 Die mít dehaᵉiner gaᵉrnde.
0,916 v͛ wrchent goteſ erbaᵉrmde.
0,917 Die geſchuͦff er alle vmbe daz.
0,918 daz ez eín vollivzal was·
0,919 von der gothaᵉît waſ daz voʳ biſehen·
0,920 ſwaz vnſ ſolde geſchehen·
0,921 Oder ſwie wír giraten wolden·
0,922 daz wir daz dulten ſolden·
0,923 Daz was michel grozer recht·
0,924 denne daz dív gvte voʳ beſicht·
0,925 Da gelvkket waᵉre.
0,926 der gewalt het ouch die ere.
0,927 wolt erz gítan haben·
0,928 daz er allen vnſern ſchaden
0,929 wol hete erwendet·
0,930 ſo het er geſchendet·
0,931 Deſ weiſtumeſ voʳ beſicht·
0,932 vnt het ím ſelbe getan vnreht·
0,933 do d͛ weiſtuͦm· vnt d͛ gíwalt·
0,934 vnt dív gvte waren eben alt
0,935 weſ liezen ſiv daz voʳ biſehen
0,936 Daz vns ſolde geſchehen
0,937 So groͤzlichív ere.
0,938 ſi en waᵉren nicht geweſen ſo here
0,939 Div haᵉilige weiſhaᵉît
0,940 het ſi elliv vnſeriv laᵉît
0,941 Deſ erſten vnder varn·
0,942 der weiſtuͦm mvz ez allez bíwarn
0,943 vnt richten ímmer mere
0,944 ſo hat der gewalt die ere
0,945 Daz hímel· vnt erde.
0,946 telr· vnt berge.
0,947 wac· vnt wínde·
0,948 vnt daz abgrvnde.
0,949 Muz ím ſeín gehoʳſam·
0,950 ím en mac nicht wider ſtan·

0,951 Im muz dienen der luft·
0,952 ſo hat ez allez gedingen vn̄ flucht.
0,953 zuͦ der goteſ gvten·
0,954 ob ſi zedem erſten heten·
0,955 vns bíwart alſo verren·
0,956 daz vns moͤchte gíwerren·
0,957 Nímmer nicht mere·
0,958 ſo en heten ſi nicht die ere·
0,959 Die der vater· vnt der ſun hat·
0,960 het wír ir helfe rat·
0,961 waz bedoʳft wír ír denne·
0,962 eín taᵉil ich dar an erchenne·
0,963 Daz ez wider den gíwalt waᵉre·
0,964 het vnſer ſchephaᵉre·
0,965 So geſchaffen menſchlich giſlaᵉhte·
0,966 daz ez gevallen niene maᵉchte·
0,967 Noch daz ím nicht mochte geſchaden·
0,968 ſo moͤcht er ouch gíwalteſ niht habē.
0,969 Mit vns zetuͦn ſwaz er wolde.
0,970 von recht ez weſen ſolde·
0,971 allez daz nv iſt·
0,972 vnſ hat der haᵉilige chriſt.
0,973 Da mít ze frıtͤume bracht·
0,974 vnt hat doch ſeín recht bidacht·
0,975 daz ez geweſen waᵉre·
0,976 wider den obriſten choʳe·
0,977 vnt wider den engeln allen·
0,978 ob nicht mochte ſeín gevallen·
0,979 vnſer vater adam·
0,980 daz wirt vnſ hie vf gítan·
0,981 Do die engel got verliezen·
0,982 vnt ſich ſelben verſtiezen·
0,983 Der micheln eren·
0,984 da ſi zu geſchaffen waren·
0,985 Do ſtunde der zehende choʳͤ laᵉre·
0,986 vnſerm ſchephaᵉre·
0,987 Daz erbarmote·
0,988 vnt die goteſ gvte·
0,989 Div ín ſeít von hímel treîp·
0,990 ſo mant ín deſ ſeín weiſhaᵉît·
0,991 Er het vil wol voʳ biſehen·
0,992 daz den engeln geſchehen·
0,993 Svmlichen waᵉre·
0,994 in bat ſeín gvͦte daz er icht laᵉre·
0,995 Den choʳ lieze durch ír miſſetat·
0,996 in gab ſein weiſhaᵉít den rat·
0,997 Div allez dinc richten ſol·
0,998 ob er der engel val·

0,999 wol wolde erſetzen·
0,1000 er ſolt ím ſelbe eínen ſun ſchephen·
0,1001 vríen ſeíneſ muͦtes.
0,1002 der deſ ſelben guͦtes·
0,1003 Mit dieneſt vf der erden·
0,1004 wirdic ſolde werden·
0,1005 ê· er den ſtul biſaᵉzze·
0,1006 ob er goteſ vergaᵉzze.
0,1007 zedem tível gevienge·
0,1008 daz· daz ſo ringe ergienge·
0,1009 Daz der choʳͤ laᵉre·
0,1010 beſtvnde nímmer mere·
0,1011 Durch dehaᵉíner ſlacht dinc·
0,1012 ſwenne ez elliv ſeíniv chínt·
0,1013 Hie vil wol bíwarte.
0,1014 daz er ſiv denne furte·
0,1015 ander engel ſtat·
0,1016 ſeín gvte ín deſ bat·
0,1017 Daz er índaz paradeiſe·
0,1018 gaᵉbe ze eínem hovſe·
0,1019 vnt lieze ín dar ínne.
0,1020 daz dienſt ſo ringe.
0,1021 Daz er ſo ſanfte taᵉte·
0,1022 nichteſ er in baᵉte·
0,1023 wandaz er waᵉre gehoʳſam·
0,1024 hete got deſ nicht gítan·
0,1025 So het er den obriſten choʳͤe·
0,1026 geminneret ſeín ere·
0,1027 Dív dem nidriſtem waſ gítan·
0,1028 ob er geſchaffen wolde han·
0,1029 Menſchlich geſlaᵉchte·
0,1030 daz ez gevallen níene maᵉchte·
0,1031 Er het ín ſeíneſ ſchaden wol ergetzet·
0,1032 wan er was beſetzet·
0,1033 Mít frien bowaᵉren·
0,1034 ê· er geſtvnde laᵉre·
0,1035 wie moͤcht wír daz gearnet haben·
0,1036 daz wir ſo hoh waᵉren chomen·
0,1037 Daz der zehende choʳe·
0,1038 der obriſte waᵉre·
0,1039 vns cehaᵉimvte gegeben·
0,1040 daz wir da ſolden ímmer leben·
0,1041 Den engeln geleiche·
0,1042 die da vil vrîleiche·
0,1043 Heten ír ſelber chvr·
0,1044 vnt ín da nicht ſalten fvr·
0,1045 Si enwolden goteſ willen tuͦn·
0,1046 vmbdaz gab er vnſ den frituͦm·

0,1047 Ob wír ſam taᵉten·
0,1048 daz wír geleichez recht haᵉten·
0,1049 ze ſeínem reiche·
0,1050 er het ouch waᵉrleiche·
0,1051 wider die engel gitan·
0,1052 die ín dancheſ wolden biſtan·
0,1053 Nv hat erſ alle bíwart·
0,1054 daz ír mít ír vollaᵉiſt vart·
0,1055 Inden obriſten choʳ·
0,1056 daz ſant peter dar ín fvr·
0,1057 Daz endoucht ſant michhel niht vmbillich·
0,1058 wan ír zwaᵉier arbaᵉit waren vngelıcͤh·
0,1059 do der genaᵉdige got·
0,1060 alſo bidachte ſein lôp
0,1061 vmb vnſer ewigez haᵉil·
0,1062 vnt do der engel eín taᵉil·
0,1063 Geviel von ſeínem reiche·
0,1064 do volget er gvtleiche·
0,1065 Dem rate ſeiner weiſhaᵉît·
0,1066 nicht lenger er enbaᵉît·
0,1067 als er den choʳ leren ſach·
0,1068 willechlichen er do ſprach·
0,1069 “Eínen menſchen ſvl wír ſchephen·
0,1070 den val da mít erſetzet·
0,1071 Den die engel hant gitan·
0,1072 daz ſi die ſelben wnne han·”
0,1073 Do geſchuff got von hímele.
0,1074 nach ſeín ſelbeſ bilde·
0,1075 vnſern vater adamen·
0,1076 ze michelen genaden·
0,1077 vnt ze michelem haᵉile·
0,1078 vz eínem bloͤdem laᵉíme·
0,1079 Er blis ím ſeínen gaᵉiſt ín·
0,1080 daz er ewic ſolde ſeín·
0,1081 Die fvmf ſínne er ím gab·
0,1082 dehaᵉíneſ dienſteſ er ín bat·
0,1083 wandaz er gerne taᵉte·
0,1084 er gab ím haᵉímvte·
0,1085 Indem paradeiſe·
0,1086 daz er ce iglícher weiſe·
0,1087 Mít den engeln loben ſolte·
0,1088 daz er ín da voʳ wolte.
0,1089 Alre ſte ſchephen·
0,1090 vnt denne drín ſetzen·
0,1091 Daz entet er nicht ane ſache·
0,1092 ſwie laᵉit man vnſ ez mache.
0,1093 Er het ez vil tieffe bidacht·
0,1094 ez het vns alle ín not bracht·

0,1095 Hete got der weiſe·
0,1096 ín dem paradeiſe·
0,1097 Der geweich ten erde genomen·
0,1098 der menſch waᵉr vz ím ſelben chomen·
0,1099 Swaz er guͦteſ an ím funden hete·
0,1100 daz er der goteſ gvte·
0,1101 Dehaᵉínen danc hete geſagt·
0,1102 von ſeíner frvmchaᵉit het erz gehabt·
0,1103 Des waᵉr wír doch verloʳn·
0,1104 het adam daz obez gar verboʳn·
0,1105 Do der chvnic ſeínen ſun·
0,1106 gewaltic wolde tvn·
0,1107 alleſ deſ vf der erde iſt·
0,1108 do zaᵉigt ímz der haᵉilige chriſt.
0,1109 vnt ſprach “ditz ſider adam·
0,1110 allez ſamt vnder tan·
0,1111 Níwan eínen bovm meín·
0,1112 der ſol dír verboten ſeín·
0,1113 Dar an izzeſt dv den tot·”
0,1114 daz er vns daz obez verboͤ t·
0,1115 Daz behielt vns allez daz guͦt.
0,1116 daz er vnſ ímmer getuͦt·
0,1117 zwív tet er daz gebot·
0,1118 der vil genaᵉdige got·
0,1119 Do er daz wol voʳ ſach·
0,1120 daz adam cebrach·
0,1121 vnt ſich dar an v͛ woʳchte·
0,1122 ern tet ez vmbe daz nicht daz er ſeín bedoʳfte.
0,1123 Oder daz erz ce icht wolte.
0,1124 der menſch der ſolte.
0,1125 Mít dem wenígem gibot·
0,1126 ſich ſo haben gleichet got·
0,1127 Daz er dar nach waᵉre·
0,1128 gefvret vber die níwn choʳͤe·
0,1129 die der frien engel vol ſínt·
0,1130 er tet ez ouch durch eín ander dínc.
0,1131 Daz vns mícheler nvtzer was·
0,1132 wan ez wol weſſe daz·
0,1133 Daz ím der herre adam·
0,1134 nímmer ſo gehoʳſam·
0,1135 wurde andehaᵉínem gibot.
0,1136 do daz vnſer herregot.
0,1137 vil wol beſach·
0,1138 daz deſ dehaᵉin rat was·
0,1139 Der menſch der enviele.
0,1140 do riet ím div liebe.
0,1141 Die er ze vnſ hete·
0,1142 daz er dem tíevel ſtat tete·

0,1143 Daz er menſchlich geſlaᵉchte·
0,1144 wol gevellen maᵉchte·
0,1145 Ob wír ín wider ſten wolten·
0,1146 daz wir haben ſolten·
0,1147 zevarn deſter bezzer recht.
0,1148 vber die engel die nicht an vecht.
0,1149 wan ír eigen hohvart·
0,1150 dív ín ouch celaᵉide wart.
0,1151 vnt ob vns der tíevel betruge.
0,1152 zv dem valle mít ſeíner luge·
0,1153 Der vnſ doch da chvmftic was·
0,1154 daz wir moͤchten deſter baz.
0,1155 Gewínnen die wider vart·
0,1156 allen weis hat er vnſ bíwart·
0,1157 waᵉr adam gevallen·
0,1158 durch ſeínen muͦt willen·
0,1159 Ane ſchvntunge.
0,1160 vnſer dehaᵉíner der gewúnne·
0,1161 Nímmer goteſ hulde.
0,1162 daz der engel ſchulde.
0,1163 Ane ſchvntunge ergie·
0,1164 deſ ver warf er al cegoteſ die·
0,1165 Immer ewichleiche·
0,1166 von ſeínem hímelreiche.
0,1167 An aller der geſchefte.
0,1168 die got geſchuff mít ſeíner chrefte.
0,1169 Durch menſchen geſlaᵉhte.
0,1170 dar vnder ern maᵉchte.
0,1171 Nicht vínden ſo gítanes.
0,1172 daz dem herren adames·
0,1173 Iender waᵉre geleich.
0,1174 ezn waᵉr ím vngevellechlıcͤh·
0,1175 Do ſant er ín den ſlaf an·
0,1176 eín rie er von ím nam·
0,1177 Dar vz ſchuͦff er eín wi\êp.
0,1178 div zwaᵉí ſolden weſen eín li\êp·
0,1179 Do adam erwachte.
0,1180 do ſaz er vnt lachte.
0,1181 froͤlichen er do ſprach·
0,1182 als er daz wîp ane ſach·
0,1183 “wol dir herre du biſt guͦt·
0,1184 daz iſt meín vlaᵉiſch vnt meín bluͦt.
0,1185 vt meín gebaᵉine.
0,1186 vngerne waſ ich aᵉíne.”
0,1187 Do hiez er even daz wîp.
0,1188 div vnſ allen doch ſıtͤ·
0,1189 Half zegrozer not.
0,1190 durch deſ tíevels rat·

Referenzkorpus Mittelhochdeutsch v2.0 (https://linguistics.rub.de/rem) 25

https://linguistics.rub.de/rem


M012: Anegenge Diplomatischer Lesetext

0,1191 diſiv rede iſt wunderlıcͤh·
0,1192 ſ iſt iedoch der warhaᵉit gelıcͤh
0,1193 Iedoch hat eíner der von geſchriben·
0,1194 ern werde wider getriben·
0,1195 von etwem ſeíner woʳte.
0,1196 daz vnſ betrvbet harte.
0,1197 weſ gihet er dar vmbe.
0,1198 er chívt daz ſi got íneiner ſtunde·
0,1199 Beſchuͦff bedív enſampt·
0,1200 daz irn wederz chom inſein hant.
0,1201 vnt er hiez fvr bedív adam·
0,1202 daz gît dírre rede eínen michel archwan.
0,1203 Die wír da voʳ haben geſagt·
0,1204 ſwer den ſtreit habe behabet·
0,1205 So volge wír dem buchſtabe·
0,1206 der ez ſvs her bracht habe·
0,1207 Der da wil daz adam·
0,1208 do got daz wîp von ím nam·
0,1209 So weiſe waᵉre.
0,1210 daz er ír den namen gaᵉbe·
0,1211 vnt aller der geſchefte.
0,1212 die got mít ſeíner chrefte.
0,1213 Im hete gemachet vnder tan·
0,1214 vil dıcͤhe ich vernomen han·
0,1215 von wol gelerten phaffen·
0,1216 er hab den man zwier giſchaffen·
0,1217 vnt daz wîp driſtunt·
0,1218 ſo tet mír meín maᵉiſter chvnt·
0,1219 Daz ſvlt ir alſo verſtan·
0,1220 ê der herre adam·
0,1221 Iê gebildet wurde.
0,1222 do geſchuff got eín erde.
0,1223 vnt vns der erde den man·
0,1224 zwaᵉi geſchefte waren do g ítan·
0,1225 Do waſ daz div drite.
0,1226 daz er dem manne nam eín rie.
0,1227 Dar vz macht er eín wi\êp.
0,1228 fvr war vnſ daz buͦch ſeît·
0,1229 Si haᵉizze virago·
0,1230 nv hoʳet wie ſi gevielen do.
0,1231 den tível mvͦt der neît·
0,1232 daz der man· vnt daz weîp.
0,1233 Den ſtuͦl beſitzen ſolte·
0,1234 dannen ín ſeín vber muͦt valte·
0,1235 Do er daz wolde wenden·
0,1236 er trovte den man nicht geſchenden.
0,1237 Durchdaz er nach got gepildet was
0,1238 vil wol ſach er an ím daz.

0,1239 Durch daz beſtunt er daz wıpͤ·
0,1240 daz die got het ſeît.
0,1241 Geſchaffen nach dem manne·
0,1242 alzogiſ von danne.
0,1243 was er ir broͤde gewis·
0,1244 vnt verſach ouch ſich des·
0,1245 Daz er ſeideſter leichte verriete·
0,1246 daz ſi nicht v͛nomen hete·
0,1247 Daz ím got daz obez verbot.
0,1248 vnt ím da von gehiez den tot·
0,1249 Nu ſten ich an eínem dínge·
0,1250 daz ich enwaᵉíz wie ich fvr brínge.
0,1251 Eínen ſtreít ze eíner warhaᵉit.
0,1252 ſvmlichen phaffen iſt daz laᵉît·
0,1253 Der daz ſagt fvr ware.
0,1254 daz der tievel waᵉre.
0,1255 Indem paradeiſe·
0,1256 die nv ſeín ſo buͦch weiſe.
0,1257 Die wider reden ez ob ſi megen·
0,1258 ich hoʳte meínen maᵉiſter reden·
0,1259 Daz er ín eíneſ ſlangen weiſe·
0,1260 choͤm índaz paradeiſe·
0,1261 zu dem weibe gegangen·
0,1262 der tível vz dem ſlangen·
0,1263 Sprach zwív ſi daz liezze·
0,1264 daz ſi nicht en aᵉzze·
0,1265 Daz obez daz ír verboten was·
0,1266 do ſagte ſi ím daz.
0,1267 Daz ez ír verboten waᵉre.
0,1268 von ir ſchephaᵉre.
0,1269 wie ſol diſiv rede zeſamne chomen.
0,1270 daz ír von vnſ habt vernomen·
0,1271 Daz ſi da nícht waᵉre.
0,1272 da vnſer ſchephaᵉre·
0,1273 Im daz obez verboͤt·
0,1274 vnt daz ſi ſich ſelbe an not.
0,1275 Hat doch ſo vaſte an gezogen·
0,1276 er waᵉne ich gar habe gelogen·
0,1277 wír wellen daz nicht fvr luge haben·
0,1278 warzu ſolde wírz ív danne ſagen·
0,1279 So waᵉr ez bezzer verdagt·
0,1280 ír moͤcht ez der man haben geſagt.
0,1281 vnt gewuc aber er ir ſeín nie zuͦ·
0,1282 ſo waſ ez ír wol verboten dvͦ·
0,1283 Do daz got wo[l]te.
0,1284 daz man· vn̄ wîp· eín leîp weſen ſolte[.]
0,1285 der vbel tivel waſ ſo charc·
0,1286 d͛ ſich da ín dem ſlangen barc·

0,1287 vntz er daz wîp betoʳte.
0,1288 daz er wol hoʳte.
0,1289 Andem ír gichoͤſe.
0,1290 daz ir herce waſ boͤſe·
0,1291 Do ſprach der tível vz der ſlange.
0,1292 “dír vnt deínem manne.
0,1293 wil ich ſagen den liſt·
0,1294 vmbe waz ív daz obez verboten iſt·
0,1295 Er verbot ez dír vmbe daz·
0,1296 daz ím wol chunt was·
0,1297 Swie ſchier dv ſeín enbeízzeſt·
0,1298 daz dv als drat wizzeſt·
0,1299 Bediv vbel vnt guͦt·”
0,1300 deſ weibeſ getloſer muͦt·
0,1301 Sich ſa wandelen bigan·
0,1302 michel wunder ſei deſ nam·
0,1303 waz daz vbel waᵉre·
0,1304 Die gaᵉiſtlichen ſele·
0,1305 Gab ſi dar vmbe.
0,1306 daz ſi daz erfunde.
0,1307 Eín taᵉil ſi ez wider ſaz·
0,1308 zedem wurme ſpᵃch ſi daz.
0,1309 “Der vns daz obez verbot.
0,1310 der ſprach daz vns der tot·
0,1311 Da von chvmftic waᵉre·”
0,1312 “daz la dir ſeín vmmaᵉre·”
0,1313 Sprach aber do der ſlange·
0,1314 “daz rete er von danne.
0,1315 Als ich dír geſaget han·
0,1316 dv wírdeſt als got gitan·
0,1317 Swie ſchier dv ſeín gízzeſt·
0,1318 fvr war dv daz wízzeſt·
0,1319 Dír werdent ellívd[ín]c chunt·”
0,1320 do geriet aber der vbel hunt·
0,1321 Daz ſi gie· da ſi den bovm ſach·
0,1322 vnt des obzeſ dar abe brach·
0,1323 Als ſi ez índen munt gínam·
0,1324 zehant begraᵉiff ſei dív ſcham·
0,1325 Eín lov̂p ſi fvr ſich brach
0,1326 wan ir vf gitan was
0,1327 Die ſvnde mít der ſchande.
0,1328 deſ ſi ê· nicht erchande.
0,1329 Daz waſ ír do gewizzen·
0,1330 div arme was enbizzen·
0,1331 ze michelen ríwen·
0,1332 der grozzen vntríwen·
0,1333 Der het ſi engolten·
0,1334 daz ſi chomen wolten·

0,1335 vber ír ſchephaᵉre·
0,1336 eín burde vil ſwaᵉre·
0,1337 Hete ſi vf ſich geladen·
0,1338 alſ wír ſi noch hívte tragen·
0,1339 zehant erzaᵉigte ſich der neît·
0,1340 harte voʳcht ír daz weîp·
0,1341 Daz ſi dem manne waᵉre·
0,1342 ímmer mer vmmaᵉre.
0,1343 vnt erbunde ím des·
0,1344 daz er dannoch was·
0,1345 Raᵉíne vnt vnſchaᵉmlich·
0,1346 daz er ír wurde gelıcͤh
0,1347 Durch daz ver riet ſi den man·
0,1348 alſ ſei der tível hete gitan·
0,1349 vnt trug ím daz obez zuͦ·
0,1350 vil harte erchom er do·
0,1351 als ſi ez gegen ím bot·
0,1352 wan er voʳchte den tot·
0,1353 Der ím da von gehaᵉizzen was·
0,1354 do v͛riet ín daz.
0,1355 Daz ſi ouch nicht enſtârp.
0,1356 wan ir daz ſelbe gehaᵉizzen wart·
0,1357 von dív gevolget er ír bet.
0,1358 daz ouch er daz ſelbe tet·
0,1359 Daz ſi hete gitan·
0,1360 do waren ſi vngehoʳſam·
0,1361 woʳden bediv enſant·
0,1362 eín wnnechlich gíwant·
0,1363 Het ín der tível ab gezogen·
0,1364 er het ſív bediv ſampt betrogen·
0,1365 do ſi daz obez gazzen·
0,1366 do muſen ſi lazzen·
0,1367 Die wat der vnſchulde.
0,1368 ſi heten goteſ hulde.
0,1369 Gaᵉrlichen verloʳn·
0,1370 vnt wol verdínet ſeínen zorn·
0,1371 Der vil ſtarche vf ſiv ergie.
0,1372 wand ers ímmer ſeît engelten lie.
0,1373 Ir affter chomen alle·
0,1374 von dem ſelbem valle·
0,1375 wie hoh er alle die hat bracht.
0,1376 die ſeit dar wider habent gidacht·
0,1377 Eín lvtzel vber mítten tac·
0,1378 vnſer herre dar trat·
0,1379 vz dem hímelreiche.
0,1380 ín daz paradeiſe.
0,1381 vnt ſuchte den man·
0,1382 Andem was gevallen ſan·

0,1383 Div ſunne deſ rechtes·
0,1384 dív ſchulde ſeíneſ chnehtes·
0,1385 was ím vil wol chunt·
0,1386 im erbarmte daz ín d͛ vbel hunt.
0,1387 Svſ hete betoͤret·
0,1388 daz er het vber hoʳͤet·
0,1389 Seíneſ ſchephaᵉreſ gibot·
0,1390 driſtunt er chot·
0,1391 “wa biſtu adam·
0,1392 machtu her zu mír gan·”
0,1393 alſ er zedem dritem mal ſprach[.]
0,1394 d͛ da vil ſchuldic was·
0,1395 wider ſeínen herren·
0,1396 er erſchamte ſich vil ſere·
0,1397 Eín loûp er fvr ſich brach·
0,1398 daz eíneſ oͤlboumeſ was·
0,1399 Da er engegen ím gie·
0,1400 er ſpᵃch “herre ich bín hie.
0,1401 Do ich deín ſtímme v͛ nam·
0,1402 do begraᵉif mich div ſcham·”
0,1403 Deſ antwurte der ware chriſt·
0,1404 “wa von waᵉiſtuͦ waz ſcham iſt.
0,1405 Haſtu daz obez gaz.”
0,1406 vil wol ez ím gíwízz en was·
0,1407 Doch vragt er ſeín vmbe daz·
0,1408 daz div ſeíne gvte·
0,1409 gern vernomen hete·
0,1410 Ob er ríwe wolde haben·
0,1411 der arme begunde ſich entſagen·
0,1412 Den ſchilt er fvr ſich bot·
0,1413 da mít chouft er vns den tot·
0,1414 vnt verlos vnſ goteſ hulde·
0,1415 alle ſeíne ſchulde.
0,1416 wolt er vf got haben gezogen·
0,1417 er ſpᵃch “mich hat daz wîp betrogen.
0,1418 Die du mír herre gaᵉbe.”
0,1419 recht als ob er ſpraᵉche·
0,1420 “Ich wil vil vnſchuldic ſeín·
0,1421 daz du mír gaᵉb daz wîp deſ ſint die ſchulde dein·”
0,1422 Der genaᵉdige got·
0,1423 zedem wibe do chot·
0,1424 “weſ riet du daz dem manne·”
0,1425 ſi ſprach daz írz dív ſlange.
0,1426 Hete geraten·
0,1427 do ſprach er alſo drate·
0,1428 “Der mvzze ze vnluſten·
0,1429 gen vf den bruſten·
0,1430 Hínne fvr vf der erde·

0,1431 dív vientſchaft dív werde.
0,1432 vnder weiben vnt vnd͛ ſlangen·
0,1433 vnt muz ouch vil lange.
0,1434 vnder ín zweín gêſten·
0,1435 ſwa eín ander wider gen·
0,1436 Da rament die ſlangen·
0,1437 mít zagel vnt mít zungen·
0,1438 Dem weibe der verſen·
0,1439 vnt ob der wurm werde.
0,1440 Gervret von dem wibe daz geloubet.
0,1441 mít der verſen andaz houbet.
0,1442 Sa ceſtet lige er tot.”
0,1443 noch iſt ez alſ ez got gebot·
0,1444 E waſ der ſlange·
0,1445 daz iſt vnſ geſaget lange.
0,1446 Eín vil herlich geſchafft.
0,1447 vnt hete die chrafft·
0,1448 Daz er vf rechter gie.
0,1449 fvr daz er den vluͦch enphie·
0,1450 Do lag er vff dem buͦche.
0,1451 zeſamne gelochen·
0,1452 do er ſich andem wurm gerach·
0,1453 zuͦ dem wibe er do ſprach·
0,1454 “Ich gemaníc valtige deínív laᵉît·
0,1455 d muſt laᵉiden arbaᵉít·
0,1456 Hínne fvr ímmer mere.
0,1457 deínív chínt gebirſt dv mít ſere·
0,1458 vnder dem gewalte deíneſ mannes.”
0,1459 zu adame ſprach affter des·
0,1460 “verfluchet ſei dív erde.
0,1461 índeínem werche ze vnwerde.
0,1462 Dív mvz dir gebern·
0,1463 diſtel· vnt doʳn·
0,1464 Hínne fvr dv mvzzeſt·
0,1465 ſwaz ſo dv nvtzeſt·
0,1466 Mít ſwaᵉízze gewínnen·
0,1467 ob dv deíneſ weibeſ ſtímmen·
0,1468 Mer haſt gehoʳſamet denne mír·
0,1469 nv ſetze ich die arbaᵉít dír.
0,1470 vntz dv ze eíner erde.
0,1471 werdeſt vnwerde.
0,1472 Du biſt eín erde vn̄ ein ſtovb·
0,1473 darzu muſtv werden ouch·”
0,1474 O we wie er ſich rach·
0,1475 zelaᵉide er ím do ſprach·
0,1476 “Nu iſt woʳden adam·
0,1477 alſ vnſer eíner gítan·”
0,1478 Do ſprach er vmbe daz·

0,1479 daz er dar vmbe was·
0,1480 woʳden vngehoʳ ſam·
0,1481 daz er wurde gítan·
0,1482 alſ ſeín ſchephaᵉre.
0,1483 wír ver ſten daz dív rede waᵉre.
0,1484 Geſprochen ín ſchímf weiſe.
0,1485 fvr daz paradeiſe.
0,1486 Er ſív bedív ſamt ſtiez·
0,1487 eínen engel er do hiez·
0,1488 Der was gehaᵉizzen cherubín·
0,1489 daz er ſei dar wider ín·
0,1490 D ehaᵉínen weis icht liezze·
0,1491 er ſprach ob er gaᵉzze·
0,1492 Daz obez daz deſ lebenſ waᵉre·
0,1493 daz er danne waᵉre·
0,1494 Immer mer vntoͤdlich·
0,1495 daz was dív vil gelıcͤh·
0,1496 alſ ob ín erbarmoͤte.
0,1497 ob der menſch índer noͤte·
0,1498 Immer me ligen ſolde.
0,1499 vnt daz erſ nicht enwolte.
0,1500 Ez waᵉr vns gewiſſe eín michel no[t][.]
0,1501 er loſte vnſer ſele der tot·
0,1502 vz d iſem ellende nicht·
0,1503 wan ín daz ewige liecht
0,1504 Gebírt er die rechten.
0,1505 ſwie harte wír ín fvrchten·
0,1506 die tvr man bíwarte·
0,1507 mít eínem fívrínem ſwerte.
0,1508 vntz ez der ſchacher dan huͦp·
0,1509 deſ tageſ do got ſeín bluͦt·
0,1510 Andem chrivce vz goz·
0,1511 da er vns die poʳten mít entſloz·
0,1512 als ſi vns hîvt offen ſtat·
0,1513 eíner ieglichen ſel dív gern dar íngat.
0,1514 wír giengen alle gern drín·
0,1515 da muz aber mer bei ſınͤ·
0,1516 Den eín alſo reichlich ganc.
0,1517 den ſtouf den er da hie tranc.
0,1518 Der genaᵉdige chriſt·
0,1519 ob vns daz erbe lieb iſt·
0,1520 Deſ mvz wír alle bichoʳn·
0,1521 oder wír haben ez ímmer verloʳn·
0,1522 Nv mag ív wol erbarmen.
0,1523 daz dem vil armen·
0,1524 Dem ê· nichtes gibraſt.
0,1525 vnt dem div gínucht ſam was·
0,1526 Gegeben aller dínge.

0,1527 daz er mvſe gewínnen·
0,1528 Mit dem ſeínem ſwaᵉízze.
0,1529 chovm vnt aglaᵉizze.
0,1530 Daz er· ernerte den lîp·
0,1531 er erwante daz vil wol ſîtͤ.
0,1532 Der tível der ín da bítrovc·
0,1533 daz er vil gar lovc·
0,1534 Er gehiez ím vbel vnt guͦt.
0,1535 der het er vil vnt genuc.
0,1536 Beider erchvnnen·
0,1537 eínen ſun ſi gewunnen.
0,1538 Den hiezzen ſi caýn·
0,1539 er mvſe ín wol ſınͤ.
0,1540 Inden ceíten vil lıpͤ.
0,1541 doch er vbel geriet.
0,1542 Got lobten ſi vmbe den ſun·
0,1543 ſchier gewunnen ſi eínen d͛ zvͦ·
0,1544 Den hiezzen ſi abele
0,1545 do ſi got bede.
0,1546 Affter manigen tagen dannen·
0,1547 ír opher ſolden bríngen.
0,1548 Abel was eín guͦt man·
0,1549 vz allem ſeínem vihe er nam·
0,1550 Daz aller beſte lâmp·
0,1551 daz er índer dar vnder vant·
0,1552 Got er daz brachte.
0,1553 îener wirſer gedachte.
0,1554 Der da elter was·
0,1555 ſeíne garbe er vber draſch·
0,1556 Do er ſei got wolde bríngen·
0,1557 dem wír da nicht verhelen megen·
0,1558 Ir baᵉider herce er an ſach·
0,1559 dem eínem er do zu ſprach·
0,1560 So vns div ſchrifft chvndet·
0,1561 “caýn dv haſt geſvndet·
0,1562 Des ſol ín giſtillen·
0,1563 deíneſ bruder willen·
0,1564 chvmt vil hoher vber dich·
0,1565 deſ opher enphah ich·”
0,1566 Daz was cayn laᵉît·
0,1567 daz got ſeín opher vermaᵉît·
0,1568 vnt zedem abeleſ ſach·
0,1569 vil ſtarche er ez vber ín rach·
0,1570 ze tode er ín dar vmbe ſluc.
0,1571 do gemaᵉilte daz bluͦt·
0,1572 Die maget raᵉínen erde.
0,1573 daz der goteſ werde.
0,1574 vor ſeínem bruder vz goͤz·

0,1575 daz moʳt was michel vn̄ groz.
0,1576 do er do gefrvmte.
0,1577 die míchelen ſvnte.
0,1578 vnt daz vil michel maᵉil·
0,1579 der ware got ím erſchaᵉín·
0,1580 Dar nach vil ſchiere·
0,1581 vnt fraget in wa waᵉre·
0,1582 Abel der bruder ſeín·
0,1583 des antwurte ím caýn·
0,1584 Ern weſſe wa er waᵉre.
0,1585 ob er eín hvtaᵉre.
0,1586 Seínes bruder ſolde ſeín.
0,1587 “waz haſtv gítan caýn·”
0,1588 Sprach der vil gínaᵉdige chriſt.
0,1589 dem nicht verholen iſt·
0,1590 “Div ſtímme deíneſ bruder·
0,1591 rvffet vil lovte.
0,1592 Blutige her zu mír·
0,1593 waz het er gitan dir·
0,1594 Daz du ín moʳtlich haſt erſlagen·
0,1595 div erde div da enphangen habe·
0,1596 Daz bluͦt abeles·
0,1597 dív mvzze hínnen fvr des·
0,1598 Immer mer verfluchet ſeín·”
0,1599 do ſprach der arme caýn·
0,1600 “Meíner ſvnde iſt ſo víl·
0,1601 daz ich engetar noch enwil
0,1602 Nímmer geſínnen·
0,1603 daz ich antlaz gewínne.
0,1604 So groz iſt meín vnrecht·
0,1605 hivte wird ich armer chnecht·
0,1606 ver woʳfen herre von dir·
0,1607 nv waᵉíz ich herre daz ez mír·
0,1608 An zweivel muz er gan·
0,1609 ſeît ich deín hulde verloʳn han·
0,1610 Swa ich nv gen aᵉíne·
0,1611 vf der wilden haᵉide·
0,1612 Da erſlecht mich meín eígen chvnne·”
0,1613 do ſprach dív goteſ ſtímme.
0,1614 “Daz waᵉre mír nicht lîep·
0,1615 doch wider rede ich ez nicht·
0,1616 Dir en werde vil we·
0,1617 vf der erde dív ín enphie.
0,1618 Deíneſ bruder abeleſ bluͦt·
0,1619 vnt iſt aber îenemen der ez tuͦt·
0,1620 Deſ laᵉît ſibenvaltig ich·
0,1621 ſwer ſo erſlehet dich.”
0,1622 Ane ſache ſol ez nicht ſeín·

0,1623 daz der arme caýn·
0,1624 verfluchet von got was·
0,1625 daz er doch diſív woʳt ſprach·
0,1626 Swer ſo ín erſlvge·
0,1627 daz vber den mvſe·
0,1628 So michel rache ergan·
0,1629 dar an mvg wir verſtan·
0,1630 Daz er deſ nicht enwil·
0,1631 daz iemen denandern ſo vil·
0,1632 zelaᵉide gitan habe·
0,1633 daz er ín durchdaz erſlahe·
0,1634 vil gerichteſ wil er ſelbe phlegen·
0,1635 vnt daz wír eín ander vergeben·
0,1636 der arme ſchiet dannen·
0,1637 ſo wart er bivangen·
0,1638 Mit der míſſe tríwe·
0,1639 daz er rechte ríwe·
0,1640 Nímmer mer gíwan·
0,1641 eíne chonen er ím gínam·
0,1642 ze meren daz geſlaᵉchte·
0,1643 etwer nv maᵉchte·
0,1644 fragen wa waᵉr̂e dannoch daz weîp.
0,1645 da was ez eín vil lange ceît·
0,1646 von caýns gebvrte.
0,1647 ê· von ím wrte·
0,1648 Seín bruder abel geboʳn·
0,1649 ez moͤchte werden geboʳn·
0,1650 vil maníc menſch vnder dív·
0,1651 wand adam driv·
0,1652 vnt ſechzíc chínt gewan·
0,1653 der waren driv vnt dricic man.
0,1654 Daz ander waren allez wîp.
0,1655 die gewan er ê· vnt ouch ſeît·
0,1656 So dív ſchrift ín genvgen ſteten wil.
0,1657 der buͦch iſt ouch vil·
0,1658 Die der zal nicht enhabent·
0,1659 als vnſ die buchſtabe ſagent·
0,1660 Daz hat nv dírre buch ſtab·
0,1661 daz adam vil manigen tac·
0,1662 Affter dív waᵉre.
0,1663 mít laᵉide· vnt mit ſere·
0,1664 So harte bí vangen·
0,1665 daz er von dannen·
0,1666 Alzogis ſeínen chonen maᵉít·
0,1667 ſo vmmaᵉzlichen laᵉît·
0,1668 was ím der Abeles toͤt·
0,1669 vntz ím got verboͤt·
0,1670 Seínen ſvn er ím wol galt·

0,1671 do er hundert iar alt·
0,1672 wart· do gewan er daz beſte chínt·
0,1673 daz er ê· oder ſínt·
0,1674 Iê· gewínnen moͤchte·
0,1675 von deſ geſlaᵉchte.
0,1676 wart der goteſ ſvn giboʳn·
0,1677 vnt verſvente den zoʳn·
0,1678 Den got zedem menſchen îe giwan·
0,1679 er wart eín vil ſaᵉliger man·
0,1680 Den hiezzen ſi ſethin·
0,1681 vil míchel vrivde ſi hetín·
0,1682 Affter deſ lebt adam·
0,1683 vnt er ín gewan·
0,1684 Acht hundert iar·
0,1685 daz ſage ich iv fvr war·
0,1686 Einen ſun er do gewan·
0,1687 ſam der ver worchte man·
0,1688 Den hiez er enos·
0,1689 eín ſtat er ím chos·
0,1690 Durch deſ chíndeſ liebe·
0,1691 do ſcímbert er ſchiere·
0,1692 Eín burch luſſam·
0,1693 die hiez er alſam den ſvn·
0,1694 Deſ waᵉne wir aller beſte.
0,1695 daz waᵉre div erſte veſte.
0,1696 Dív vf der erde ie gelac·
0,1697 dar nach lebt er manígen tac·
0,1698 Caýn der ver woʳchte man·
0,1699 vntz er eínen ſvn gewan·
0,1700 Der hiez gírat·
0,1701 ſo ez der buchſtabe hat·
0,1702 von deſ chíndes chinde·
0,1703 wart daz vnbilde·
0,1704 An caýn errochen·
0,1705 von dem wart er erſchozen·
0,1706 Der hiez lamech·
0,1707 got ím die gabe verlech·
0,1708 Daz er mít dem bogen wol ſchoz.
0,1709 vntz er voʳ alter verlos·
0,1710 vil harte ſeín liecht·
0,1711 er tet ez ſeínes dancheſ niht·
0,1712 Daz er cayn erſchoz·
0,1713 fvr eín tyer er ín chos·
0,1714 Da er ín eínem boͤſchen ſaz.
0,1715 Alſ ím von got ertae ilet was·
0,1716 wie mochte daz ſınͤ·
0,1717 daz der arme caýn·
0,1718 Seínem ſun eín burch worchte.

0,1719 do er ím ſo harte vorchte·
0,1720 fvr daz er den fluͦch enphie·
0,1721 daz er ímmer mere gie.
0,1722 Indem ſtovdaᵉhe·
0,1723 daz ín iemen ſaᵉhe·
0,1724 von dem er wurde erſlagen·
0,1725 ſi mochten wol holz haben·
0,1726 vnt waren die livte ſo ſtarch·
0,1727 daz man ſchiere michel werch·
0,1728 Der mít fvrcherte·
0,1729 alſ ín etwer lerte.
0,1730 So moͤcht ez wol frvmen ſeín wîp.
0,1731 nv chvrce wír ez enceît·
0,1732 wir mvgen ez allez nicht geſagen·
0,1733 genuc mvz wir ſeín ver tragen·
0,1734 Die do wurden giboʳn·
0,1735 vil ſere ſi den goteſ zorn·
0,1736 taᵉglichen choufften·
0,1737 vntz er mvſe biſívfften·
0,1738 Inder ſín fluͦte.
0,1739 mít manig͛ vngvte·
0,1740 Triben ſi ín der zuͦ·
0,1741 daz ín mvſ ríwen dv·
0,1742 Daz er den menſchen îe geſchuͦff·
0,1743 eín rechter man do wuchs·
0,1744 In ſeteſ geſlaᵉchte·
0,1745 der wart durnaᵉhte.
0,1746 Mít allen ſeínen ſiten guͦt·
0,1747 ſeín ſich ouch ane hûp.
0,1748 wol ínmanîgen enden hie·
0,1749 wan got mít ím manige wunder bigie.
0,1750 ER was gehaᵉizzen Nôe.
0,1751 do daz wazzer vil we.
0,1752 Tet allem dem daz der was·
0,1753 vil wol er genas·
0,1754 Seíner gvte er nicht engalt·
0,1755 do er wart fvmfhundert iar alt·
0,1756 Der got liebe man·
0,1757 drei ſvn er gewan·
0,1758 Der hiez einer Cham·
0,1759 der ander hiez Sem·
0,1760 Der drite hiez Iaphet·
0,1761 von ín allen drín ſtet·
0,1762 Michel wunder geſchriben·
0,1763 wie ſív got wolde gefriden·
0,1764 Mít vaᵉterlicher gvte·
0,1765 inder ſín flute.
0,1766 Nv welle wír ív mer ſagen·

0,1767 alſ vil ſo wír mvgen·
0,1768 wie ſi chovfften den goteſ zorn·
0,1769 daz er lie werden verloʳn·
0,1770 Alle die der waren·
0,1771 wan die da gínaren·
0,1772 Inder Noeſ arche·
0,1773 er rach ſích vil ſtarche·
0,1774 Do ſi ez brachten der zuͦ·
0,1775 zwaᵉi geſlaᵉchte waren duͦ·
0,1776 Daz aᵉine hiez dív goteſ chint·
0,1777 ſi liezzen ín ſvmliche ſínt·
0,1778 Deſ vil vbel geníezzen·
0,1779 die andern die hiezzen·
0,1780 Der menſchen chínt·
0,1781 harte miſchten ſi ſich ſínt·
0,1782 Mit ír hiraᵉte·
0,1783 daz eíne chom von Sethe·
0,1784 Daz ander chom von cham·
0,1785 den goteſ chínden an gewan·
0,1786 Div wîp wol getanen·
0,1787 ſi machten daz ſi namen·
0,1788 Chonen in daz ver woʳchte chvnne.
0,1789 div chint dív ſi da bei gewunnen·
0,1790 Die verwurfen goteſ gibot·
0,1791 ír ſchephaᵉres lôp.
0,1792 Hazten ſi vil ſere.
0,1793 die vluhen goͤtlich ere.
0,1794 vil manigeſ ſi ſich vnder zugen·
0,1795 da ſi ſich ſelbe mít betrugen·
0,1796 vnt ouch got ver manden·
0,1797 ín allen den landen·
0,1798 wart daz vnrecht ſo groz·
0,1799 daz ſi got von recht verlos.
0,1800 wand er vil maníc maᵉil ſach·
0,1801 durch not er do ſprach·
0,1802 Daz ſeín gaᵉiſt maᵉchte·
0,1803 índer menſchen geſlaᵉhte·
0,1804 Gewonen nicht mere·
0,1805 ín gerov vil ſere.
0,1806 Daz er ſiv hete giſchaffen·
0,1807 deſ waᵉre ſo vil erwachſen·
0,1808 Deſ nicht weſen ſolde·
0,1809 daz er vertilgen wolde.
0,1810 Allez daz do waᵉre·
0,1811 daz nichteſ nicht gínaᵉre·
0,1812 dív woʳt ſprach er Noe zuͦ·
0,1813 vnt hiez ín dv·
0,1814 vnt hiezze ín wrchen eín arche·

0,1815 míchel· vnt ſtarche.
0,1816 Dív rínges holzeſ waᵉre·
0,1817 da er ſelbe ínne genaᵉre·
0,1818 Er gab ím die mazze·
0,1819 daz er ſei ſolde lazzen·
0,1820 Fvmf hundert chlaffter lanc·
0,1821 ander híndern want·
0,1822 Hiez er lazzen die tvr dar ín·
0,1823 er ſprach daz ſi ſolde ſeín·
0,1824 Fvmfzic chlaffter tieff·
0,1825 dreizecher er hiez·
0,1826 Sei lazzen vollechleiche·
0,1827 ſtiege· vnt venſter reiche.
0,1828 vnt chemnate·
0,1829 hiez er ím drate.
0,1830 wrchen genvge.
0,1831 er ſchuff daz er gifvge.
0,1832 wol verwoʳchtív venſter·
0,1833 ſi beſtriche mít chlenſter·
0,1834 Hiez er lazzen oben ín·
0,1835 er ſprach “der vierſt ſol ſeín·
0,1836 Einer chlafftern braᵉît.”
0,1837 nicht langer er do baᵉît·
0,1838 zwaᵉínzic iar dacht er d͛ zuͦ·
0,1839 vollechlichen er ſei dvͦ·
0,1840 zehenzíc iar worchte.
0,1841 wan er daz wazzer vorchte.
0,1842 vnt do ez weſen ſolde.
0,1843 daz got erzaᵉigen wolde.
0,1844 Seínen zorn vil ſtarche.
0,1845 do hiezze er ín die arche.
0,1846 Noeen ſo vil tragen·
0,1847 daz er darínne moͤchte haben·
0,1848 wol ze eínem iare ſpeiſe.
0,1849 ím gebot ouch got der weiſe·
0,1850 Daz er dar ín ſolde nemen·
0,1851 ſeíne ſvn· vnt ir chonen·
0,1852 Er hiez ín dar ín gewínnen·
0,1853 aller lebentiger dínge.
0,1854 Iê· ſibenív vnt ſibenív·
0,1855 vnt ſprach daz div elliv·
0,1856 Reín ſolten ſeín·
0,1857 er hiez deſ vnraᵉinen drin·
0,1858 Iê· zweî· vnt zwei ſetzen·
0,1859 nv liſet man vnſ an ein͛ letzen·
0,1860 Daz div rede geſchaᵉhe.
0,1861 voʳ dem ſínt waᵉge· Siben tage voʳ vnt nicht mer·
0,1863 zemichelem wunder·

0,1864 Mvzze wír ív ez ſagen nvͦ·
0,1865 wie er dív týer elliv dvͦ·
0,1866 So gahes gevienge.
0,1867 want ſivdannoch gienge·
0,1868 vf der wilden haᵉide.
0,1869 ínvil weíter ſpraᵉide.
0,1870 nv habent genvge den ſtreît.
0,1871 daz er lenger ceît.
0,1872 Darzuͦ mvſe haben·
0,1873 daz welle wír ív wider ſagen·
0,1874 wír ſvlen noch en megen·
0,1875 daz nicht wider reden·
0,1876 In enhulfe vil wol daz·
0,1877 daz er ſeín waᵉide geſelle was·
0,1878 Der ſi ouch ſolt erneren·
0,1879 dem moͤchten ſi ſich nicht erweren·
0,1880 Er entribe ſi ím elliv cehant·
0,1881 da er ſív voʳ der arche vant·
0,1882 Do er do ieglichem ſtat·
0,1883 ín der arche gegab·
0,1884 Got ſelbe zvͦ ſloz·
0,1885 do wart eín weter vil groz·
0,1886 Si taten die vrſprínge vf·
0,1887 ellív wazzer giengen vͦz·
0,1888 Der hímel vínſter gewan·
0,1889 ſtarche ez regen bigan·
0,1890 vierzic tage volle·
0,1891 daz die berge alle.
0,1892 Stuͤnden ín dem wage·
0,1893 ſo tieffe zware.
0,1894 Der der hoͤhiſte was·
0,1895 daz deſ nicht gibraſt.
0,1896 Ezen gienge dar vbere.
0,1897 da iſt nicht widere.
0,1898 Fvmfzehen chlaffter tieff·
0,1890 daz ín got da gehiez.
0,1900 Daz mvͦs ín alle vol chomen·
0,1901 wir haben des nicht vernomen·
0,1902 Daz icht des genaᵉre.
0,1903 deſ vf der erde waᵉre.
0,1904 wan daz got dar ínne biſloz·
0,1905 vil weíten dív arche vloz·
0,1906 Inder ſín flute.
0,1907 ſei truc dívgotes gvte.
0,1908 do daz wazzer ſeígen bigan·
0,1909 div menſch w under genam·
0,1910 Die da genaren·
0,1911 vnt ín der arche waren·

0,1912 Noe do ſande.
0,1913 wie ez ſtvͤnde ín dem lande.
0,1914 vz zeboten eínen raben·
0,1915 daz ím der wider ſolte ſagen·
0,1916 wie ez ſtvͤnde ín dem reiche.
0,1917 do tet er boͤſleiche.
0,1918 Daz er nicht wider cham·
0,1919 eíne touben er do nam·
0,1920 vnt ſande ouch vz die.
0,1921 dív was eín guͦt vogel îe.
0,1922 Div chom deſ ſelben tageſ widere·
0,1923 mít mvͤdem gevidere.
0,1924 Ich enwaᵉiz waz ſei genaᵉre.
0,1925 oder wa ſi gevlogen waᵉre.
0,1926 Si moͤchte ſich nicht geſetzen·
0,1927 ſíne wolde ſich netzen·
0,1928 Ern thielt ſich aber danne.
0,1929 ſiben tage lange.
0,1930 vntz ſich der wac baz zelíez·
0,1931 die ſelben touben er do hiez.
0,1932 vz varen aber ſa·
0,1933 do vlouch ſi vnz ich enwaᵉíz wa·
0,1934 Si eínen oͤlbovm ſach·
0,1935 eín zwei ſi dar ab brach·
0,1936 Daz brachte ſí ím do.
0,1937 deſ wurden ſi vil vro·
0,1938 Andem zweî er wol ſach·
0,1939 daz geſigen was der wach·
0,1940 Da ſiz da hete gebrochen·
0,1941 dennoch baᵉitet er eín wochen·
0,1942 vntz ez baz geviele·
0,1943 wa dív toube entwiele·
0,1944 Oder durch waz ſi daz liez.
0,1945 do er ſei zeder driten ſtunde hiez.
0,1946 vz varen nach mere.
0,1947 ſi wider ſagt ím nicht mere·
0,1948 Ich enwaᵉne ſi ſeín vergaz·
0,1949 do ſi ſo chaltív geſaz·
0,1950 Andie warmen ſunnen·
0,1951 rechte wír enchvnnen·
0,1952 Iv dar vmbe nicht geſagen·
0,1953 wan· do ín den ſelben tagen·
0,1954 Nicht hín wider quam·
0,1955 michel wunder in deſ nam·
0,1956 Do brach er obene daz dach·
0,1957 ſelbe er do wol ſach·
0,1958 wie ez ſtvͤnde índem lande·
0,1959 daz er got erchande·

0,1960 Deſ het er vil wol gínozzen·
0,1961 div arche was entſlozzen·
0,1962 Do gie vz vnt chras·
0,1963 allez daz dar ínne was.
0,1964 An die ſvzzen waᵉide.
0,1965 trucchen was dív haᵉide·
0,1966 Do daz wazzer v͛ vloz.
0,1967 vnt got die arche entſloz·
0,1968 Do ſchuf der haᵉilige chriſt·
0,1969 dem ſpeiſe· vnt vnt wiſt.
0,1970 Den da ſeíne gvte.
0,1971 vntz her ernerte hete.
0,1972 Er hiez ím bowen die erde·
0,1973 daz ím dar vff wurde·
0,1974 Genuchtſam alleſ guͦtes·
0,1975 [vnt] hiez ím deſ bluͦtes·
0,1976 Mít dem vlaᵉiſche nicht ezzen·
0,1977 [daz] er ſolde wizzen·
0,1978 Daz deſ vihes ſele.
0,1979 [ín] [dem] bluͦ te waᵉre·
0,1980 vnt alle die ez ezzen wolten·
0,1981 d[i]e mvſen ín die ſel gelten·
0,1982 do het dem herren Noê·
0,1983 daz wazzer gítan ſo we·
0,1984 Daz er nicht wolte bowen·
0,1985 er mocht deſ nicht gítrowen·
0,1986 Daz e[z] [m]í[t] fride waᵉre·
0,1987 voʳ dem ſ ínt gewaᵉge.
0,1988 Dív [w]erlt ímmer mere.
0,1989 do gehiez ím vnſer herre·
0,1990 vnt muͦs ez halt vil vaſte loben
0,1991 do ſa[n]t er ím den regen bogen·
0,1992 Ze eínem vrchvnde·
0,1993 daz er mít wag es vnde·
0,1994 D[íe] w[erlt] [n]í[mmer] mer v͛lur.
0,1995 alſ dicche als er daz zaᵉichen chur·
0,1996 Daz er dar an gedaᵉchte.
0,1997 daz er ím gehaᵉizzen haᵉte.
0,1998 Daz er vns mít der ſínt fluͦt·
0,1999 nímmer mer laᵉit getuͦt.
0,2000 Owé der haᵉi[l]ige chriſt·
0,2001 wie vollechlich er doch gut iſt·
0,2002 Daz er ſo vlegte ſ [e]ínen ſchalch·
0,2003 wie vlaᵉizchlich er ím bivalch·
0,2004 Daz er woʳchte eín altare.
0,2005 vnt ím dar vff gaᵉbe.
0,2006 Alles ſeínes guteſ taᵉil·
0,2007 do huͦp ſich erſte daz haᵉil·

0,2008 Daz man chirchen [bûwen] bigan·
0,2009 Noe. was gehoʳſam·
0,2010 Alſ verre ſo erchunde·
0,2011 bowen er begunde.
0,2012 Er phlanzte weíngarten·
0,2013 do die ze nutz wurden·
0,2014 Durch den ſeltſaᵉmen ſmac·
0,2015 ſo man ſi wol cihen mac·
0,2016 vnt ín div ſchrifft íngenvgen ſteten wil·
0,2017 do tranc er eíneſ tageſ ſo vil·
0,2018 Daz [ez] ím den rechten ſín bínam·
0,2019 vnt daz den guͦten man·
0,2020 Der ſlaf ſo vaſte begraᵉif·
0,2021 daz ſeín wat von ím entſlaᵉif·
0,2022 Daz er ſchaᵉmlichen lac·
0,2023 ſeín ſun cham daz er ſach·
0,2024 Er wolt ín [niht] wecchen·
0,2025 er wolt ouch ín nícht decchen·
0,2026 Er wolt ez ouch nicht verdagen·
0,2027 ſunder er wolde ſagen·
0,2028 Seínes vater ſchande.
0,2029 ſeínen bruder er biſande.
0,2030 Daz ſi daz mvſen ſehen·
0,2031 wie ir vater waᵉre geſchehen·
0,2032 Daz tet er ím celaᵉide·
0,2033 ſi dachten ín baᵉide.
0,2034 vil getrivlichen·
0,2035 vnt als ím begunde weichen·
0,2036 Div trunchenhaᵉit vngímach·
0,2037 do weſſe er wol dar nach·
0,2038 wie ſi heten gitan·
0,2039 er ſprach “meín ſun cham[.]
0,2040 Der mvzze ſeíner brvder eigen ſeín.
0,2041 die da bedachten die ſchame meín.”
0,2042 von den wurden die ſchalche giboʳn·
0,2043 wan ſi heten wol ge arnet ſeínē [z]oʳn.
0,2044 nv welle wir ív eínez d͛ [vn] d͛ ſag[e]n·
0,2045 daz wír iv da voʳ [bíwaᵉret] [haben]
0,2046 Mit manigen vrchvnden
0,2047 da wil ich ze diſen ſtunden
0,2048 Svmlichez her wir reden·
0,2049 wír enſvlen noch enmegen·
0,2050 Deſ nicht gelouben·
0,2051 daz mít vlaᵉiſch li chen ougen·
0,2052 Iê dehaᵉín man ſaᵉhe got·
0,2053 weder do er dív woʳt wider Noê chot·
0,2054 Oder índer andehaᵉíner ſtet.
0,2055 die rede die er mít adam tet·

0,2056 Indem paradeiſe·
0,2057 vnt mít caýn dem vnweiſen·
0,2058 vnt mít abelen·
0,2059 daz was nicht mere.
0,2060 wandaz eín engel ím erſchaᵉín·
0,2061 nie geſach ir dehaᵉín·
0,2062 Elýas vnt Enoch·
0,2063 die er dar zuͦ zoͤch·
0,2064 Daz er ſív noch bede.
0,2065 mít leibe vnt mít ſele.
0,2066 Hat bihalten ſwa er wil·
0,2067 die engeſahen ín nie alſ vil·
0,2068 Do oder ſıtͤ·
0,2069 abraham vnt dauít·
0,2070 Die geſahen ín nie·
0,2071 ſolt ín iemen ſehen hie·
0,2072 Daz het moyſes gitan·
0,2073 von dem ich wol vernomen han·
0,2074 Daz er ín vlaᵉizchlichen bat·
0,2075 do er ím die ê· gap.
0,2076 Daz er ſich ín ſehen lieze·
0,2077 nu ſprichet daz buch er hiezze·
0,2078 Hín hínder eínen ſtaᵉín ſten·
0,2079 da er gaheſ fvr wolde gen·
0,2080 Daz er nach ím ſaᵉhe·
0,2081 daz buͦch ſprichet daz ím got ver iaᵉhe·
0,2082 In en moͤchte níemen geſehen·
0,2083 ím enmvſe da von laᵉit geſchehen·
0,2084 daz tet der herre Moyſes·
0,2085 ſeíne varwe verloͤs er des·
0,2086 vnt wart ſo rechte liechte·
0,2087 von der ſelben geſichte.
0,2088 Daz von ím gie eín ſchínͤ·
0,2089 ſam zwaᵉi hoʳn fîvrınͤ.
0,2090 Obe ím da von geſchach·
0,2091 daz er níe nicht enſach.
0,2092 wan eínen blic durch eínen ſtaᵉín·
0,2093 nv werdet rechte deſ en eín·
0,2094 waz dem waᵉre geſchehen·
0,2095 der gaᵉnzlichen hete geſehen·
0,2096 Alle ſeíne magen chrafft·
0,2097 waᵉrlich die engiſach·
0,2098 Sant peter noch nie·
0,2099 weder doʳt noch hie·
0,2100 Ern getuͦt· noch nie gitet.
0,2101 ê· als man chvnne erſtet·
0,2102 Si ſehent ín denne michel baz·
0,2103 denne die engel geloubet daz·

0,2104 Die ín da ímmer ſvlen loben·
0,2105 als ín die vbel habent erzogen·
0,2106 alſo ſehent ſi ín da·
0,2107 nv moͤchte etwer ſprechen wa·
0,2108 So do îe waᵉren·
0,2109 daz ſi ſeín nícht ſaᵉhen·
0,2110 Seíne trovte alle.
0,2111 der daz ervínden welle·
0,2112 Der voʳſche nach der ſtet·
0,2113 da von ſant paulus eín rede tet.
0,2114 Der grozze leraᵉre·
0,2115 daz er ez ſelbe waᵉre.
0,2116 Deſ zoͤch er ſich nicht an·
0,2117 er ſprach er weſſe eínen man·
0,2118 Der dar gefvret waᵉre·
0,2119 da er hoʳte vnt ſaᵉhe·
0,2120 So gítane wnne.
0,2121 von der menſchen zunge·
0,2122 Nicht moͤchte geſagen·
0,2123 da mvgen ſi ſich wol zuͦ haben·
0,2124 Die dar nach vragent hie·
0,2125 daz aber er deſ îe.
0,2126 Iemen ver iaᵉhe·
0,2127 daz er got ſelben ſaᵉhe·
0,2128 Deſ habe wír nicht vernomen·
0,2129 die dar ſint chomen·
0,2130 Die ſínt vil wol bihalten da·
0,2131 vnt ouch ander ſwa·
0,2132 Indem goteſ reiche·
0,2133 da er ſelbe taᵉgleiche.
0,2134 Iſt ir fvr· vnt ir frivde·
0,2135 ín ſeíner biſchívde·
0,2136 Da menn ent ſi ſich ínne.
0,2137 ſo ſi îene hernach ſvlen gewīnen·
0,2138 So habent ſi ſeín noch nícht geſehen·
0,2139 ſwer icht anders dar vmbe wil iehen·
0,2140 Deſ antwurt wír ím enceît·
0,2141 ſo wír ver nemen ſeínen ſtreît·
0,2142 ER hat eín tieffe rede gitan·
0,2143 zedív daz er vns benne den man·
0,2144 Der da tichtet daz liet·
0,2145 ern taᵉte ſeín fvr namenſ nícht·
0,2146 Ern weſſe wol die warhaᵉit·
0,2147 der elliv rechtív buͦch da ſchraᵉip.
0,2148 Mit dem wil erz behaben·
0,2149 vnt wil dar vber ſagen·
0,2150 Maníc teſtímoníum·
0,2151 daz der ware goteſ ſun·

0,2152 von dem ſelben dinge ſprach·
0,2153 do er menſch hie en erde was·
0,2154 Daz vns michel hilfe gıtͤ·
0,2155 íngenvgen ſtet ín bat ſıtͤ·
0,2156 Gregoríus der von geredet·
0,2157 da bi ír wol meget·
0,2158 Die warhaᵉít erchennen·
0,2159 daz er denne·
0,2160 vil wol víndet.
0,2161 ob ſich îemen vnder wíndet·
0,2162 Dehaᵉíneſ ſtreites drumbe.
0,2163 iedoch wil ich nuͦ zeſtunde.
0,2164 Iv deſ eín taᵉil ſagen·
0,2165 wie daz chvmt daz ſi nicht enmegen·
0,2166 Geſehen den haᵉiligen chriſt·
0,2167 die doch ſint da er da iſt·
0,2168 Datze hímel iſt niemen gar·
0,2169 ê· ouch der lîp chvmet dar·
0,2170 Der dannoch hie enerde iſt·
0,2171 als den vnſer herre chriſt.
0,2172 wider gît der ſele.
0,2173 ſo ſehent ſi ín ímmer mere.
0,2174 zegeſichte zegeſichte.
0,2175 vnt ſehent ín al gerichte.
0,2176 Als er vns nv tuͦt·
0,2177 dᵉnnoch habent ſi ſeínív guͦt·
0,2178 Nicht cevoller beſchívde.
0,2179 wan ſich meret ir vrivde.
0,2180 von tagen· zetagen·
0,2181 ſo hoʳͤe wír daz buͦch ſagen·
0,2182 Der nv gerne hvb eínen ſtreît.
0,2183 der ſpraᵉche “ſo ſahen ſi ín immer ſeît.
0,2184 Die mít ím erſtunden von dem grabe.
0,2185 Andem ſaᵉligem tage.
0,2186 Do der goteſ ſun erſtvͦnt.”
0,2187 naᵉín enzwar noch entvͦnt·
0,2188 wan ſaᵉhen ín die wol·
0,2189 ſo waᵉíz ich zwív daz buͦch ſol·
0,2190 Da man vns abe hat gelern .et·
0,2191 daz die engel taᵉglíchen gernt·
0,2192 Die ſehen ir ſchephaᵉre·
0,2193 waᵉrlichen vnt waᵉre·
0,2194 Der îemen da mít vol chomen·
0,2195 ſo waᵉr dív gierde gar bínomen·
0,2196 Sante Mychahele·
0,2197 wan er iſt vil here·
0,2198 Im iſt got vil liep·
0,2199 ín ſehent die engel· vn̄ ſehent ſeín nicht·

0,2200 Owi wie chvmt daz·
0,2201 der îe ín eínem gadem was·
0,2202 Der engeſach ez vzen níe·
0,2203 alſo habt ív vmbe die·
0,2204 Die íngot ſínt·
0,2205 er gíwan níe ſo liebez chínt·
0,2206 Daz ím ſo lîep waᵉre.
0,2207 daz ez îe geſaᵉhe.
0,2208 Alle ſeíne magen chrafft·
0,2209 wan er iſt vnendhafft·
0,2210 Ellív dínc er· erfvllet·
0,2211 vntz er vns vmbe hullet·
0,2212 Er iſt ír grunt veſte· vn̄ ir dach·
0,2213 als ſant Iohannes ſprach·
0,2214 Der haᵉilige ewangeliſte·
0,2215 der vz der goteſ brvſte.
0,2216 vil michelen weiſtum nam·
0,2217 daz mvget ír ane wan·
0,2218 vil wol gelouben·
0,2219 wan vmbe die gotes tougen·
0,2220 vnt von ſeíner gothaᵉît·
0,2221 me níemen tieffer geſaᵉît·
0,2222 Der wil deſ vaſte iehen·
0,2223 daz er noch ſei vngeſehen·
0,2224 vnt gelouben ez ouch wol dabi\ê·
0,2225 daz vnſer dehaᵉíner ſeî
0,2226 Der deſ mít mír mvge geiehen·
0,2227 daz er den andern habe geſehen·
0,2228 Seh wir den andern andem vlaᵉiſche.
0,2229 wir ſehen níemen Andem gaᵉiſte.
0,2230 diſív rede iſt tieff vnt ſwaᵉre.
0,2231 níemen en waᵉre.
0,2232 Der mít ſeínen ſínnen·
0,2233 moͤchte fvr bringen·
0,2234 Andie gotes lere.
0,2235 noch redete wír gern mere·
0,2236 von dem Anegenge·
0,2237 wā ih fvrchte ez duncche ív zelenge
0,2238 Als ez ouch wol maᵉchte.
0,2239 wan ſehs vnt drícic giſlaᵉhte·
0,2240 von adamen chomen waren·
0,2241 vnz andie ceît zware.
0,2242 Daz got menſch wart·
0,2243 Mvſen ſi alle ſamt varen·
0,2244 ſi waᵉren reich oder armen·
0,2245 Si mvſen zehelle.
0,2246 ſwen dív pech welle.
0,2247 Da nicht vollichlichen twanc·

0,2248 der muſe rovch vnt ſtanc·
0,2249 vnt darzuͦ die vínſter tragen·
0,2250 daz wír ív da wellen ſagen·
0,2251 Da hoʳͤet vlaᵉizechlichen zuͦ.
0,2252 wie der ware got duͦ·
0,2253 Vns dem tível an gewunne·
0,2254 eíne ſamnvnge.
0,2255 Div goteſ erbarmde giſprach·
0,2256 wan ſi vil vngerne ſach·
0,2257 vnſer ewigez laᵉît.
0,2258 da wider fur div warhaᵉît·
0,2259 Der erbarmde vnt der gute drate.
0,2260 nu ſazzen ſi zerate.
0,2261 vm den menſchen der da was v͛loʳn.
0,2262 vf hoͤher ſtunt der goteſ zorn·
0,2263 vntz vns genade geſchach·
0,2264 dív erbarmde do alreſte ſprach·
0,2265 “Heýa gewal· vnt weiſtum·
0,2266 wenne moͤcht wir daz wider tvͦn·
0,2267 vm den menſchen der da v͛loʳn iſt·
0,2268 nv gedenche daz dvez got biſt·
0,2269 Gewín ín wider etwie.
0,2270 der dem tível hat gedienet îe·
0,2271 Daz er ewichlich icht verloʳn ſei·
0,2272 den wir haben geſchaffen vreî.
0,2273 wan er hat michel laᵉît.”
0,2274 des antwurt ím div warhaᵉît.
0,2275 Si ſprach “mich duncchet an gedínge·
0,2276 ſolde er gewínnen·
0,2277 von helle die wider vart·
0,2278 dem von vnſ gehaᵉizzen wart·
0,2279 vil waᵉrlichen der tot·
0,2280 do man ím daz obez verboͤt.
0,2281 vnſeriv woʳt mvzzen war ſeín·
0,2282 vnt ſolt doch die hantgitat deín·
0,2283 Nicht lazzen vnder wegen·
0,2284 wer ſínt die giſlaffen megen·
0,2285 vnt nímmer erwachent·
0,2286 eínen menſch mvg wír machen·
0,2287 Reínen vz der erden·
0,2288 der etwenne werde·
0,2289 vm den menſchen gegeben·”
0,2290 do ſprach dív warhaᵉít “wír enmegē.
0,2291 Deſ tages do adam·
0,2292 wart vngehoʳſam·
0,2293 Do wart verfluchet dív erde.
0,2294 ínſeínem werche ze vnwerde.
0,2295 Daz mac nicht werden wider tan·

0,2296 ellív dinc ich leichter han·
0,2297 vz nichte giſchaffen·
0,2298 dannedaz ich wider mache.
0,2299 Den menſchen als er ê was·”
0,2300 “nv weiſtu vil wol daz·”
0,2301 Sprach aber dív erbarmde.
0,2302 “ob durch adameſ gernde.
0,2303 ver fluchet waᵉr dív erde.
0,2304 ín ſeínem werche zevnwerde.
0,2305 Daz ín vnſerm werche niht v͛fluchet iſt.
0,2306 dv da gewaltic got biſt.
0,2307 wil dv ím geben die wider vart.
0,2308 wan er der zu betwungen wart.
0,2309 So machtu von der erden·
0,2310 eínen men ſchen haᵉízzen w͛den·
0,2311 Dannen ene wirt geraᵉínet·”
0,2312 da mít wart dív maget gemaᵉinet·
0,2313 Dív vns daz haᵉil brachte·
0,2314 owe wie tieff er dachte.
0,2315 Der genaᵉdige got·
0,2316 div warhaᵉít ze der barmde chot·
0,2317 “Nv weiſtu vil wol daz·
0,2318 daz nicht enwas·
0,2319 Daz den tível an vaᵉchte·
0,2320 wan ſeín eíngen Andachte·
0,2321 von hímel viel er ane not·
0,2322 índen ewigen tot·
0,2323 Durchdaz er frî geſchaffen was·
0,2324 nv bedenche wír daz·
0,2325 wie von der broͤden erden·
0,2326 eín ſo veſter menſch ſolte werden·
0,2327 von dem gítragen wurde·
0,2328 aller menſchen burde·
0,2329 Mít chreffte an zaghaᵉît.
0,2330 ſwenne ir dív micheln laᵉît.
0,2331 von dem tível hiete.
0,2332 vnt von ſeíner diete.
0,2333 Daz er nicht geſwiche der burde.
0,2334 ob er ſo geſchaffen wurde.
0,2335 Daz er gevallen níne moͤchte.
0,2336 ſo waᵉr daz frî geſlaᵉchte·
0,2337 Da mít nicht vergolten·
0,2338 ezn waᵉre daz wír wolten·
0,2339 Dem tível vnrechte tuͦn·”
0,2340 “dane chom ez nímmer zuͦ·”
0,2341 Sprach daz haᵉilige rechte.
0,2342 “welle wír ím nemen ſeíne chnechte·
0,2343 Daz ſol mít rechte werden gítan.”

0,2344 “weiſer got woldeſtv ez an ergan.”
0,2345 Sprach aber dív baᵉrmde·
0,2346 “daz div menſchlich aᵉrmde.
0,2347 An dich naᵉmeſt·
0,2348 vnt daz dv quaᵉmeſt.
0,2349 In eíner reínen magde buͦch
0,2350 ſo wurde wol geholfen vf·
0,2351 Allem man chvnne.
0,2352 ob dv Ane ſunne.
0,2353 Von der dv geboʳn wurdeſt·
0,2354 vnt durch den menſchen erſturbeſt.
0,2355 So wurden alle die gehaᵉilet·
0,2356 die ſich ſelben nicht vertaᵉlent·”
0,2357 “Owe” ſprach der gíwalt·
0,2358 “waz hab wír An vns gízalt·
0,2359 wie ſol vns ertaᵉilet werden·
0,2360 deſ hímels· vnt ouch der erden·
0,2361 vnt ellív dínc muz bíwaren·
0,2362 mvg wir den ſtouf nicht ver varen·”
0,2363 Sprach div haᵉilige weiſhaᵉit·
0,2364 “durch deſ menſchen ſaᵉlichaᵉit·
0,2365 werd ez nach deínem willen vol braht.”
0,2366 alſ daz recht vernam die andaht·
0,2367 Do ſprach ez dar vnder.
0,2368 vn̄ ſprach “wir wellen wrchen wund͛·
0,2369 Nv ſvl wir behvten daz recht·
0,2370 ob wír dem tível ſeínen chnecht·
0,2371 Mvgen an gewínnen·
0,2372 daz tuͦn mít ſo gítanen díngen·
0,2373 Daz er her nach icht mege.
0,2374 mít dehaᵉíner ſlacht rede.
0,2375 Geſprechen vf ſeínen ſchalch·
0,2376 der ſich im ſelben bevalch·
0,2377 Daz iſt vnſer ere·
0,2378 vnt iſt iedoch gefvre.
0,2379 Deſ ſchuldigen chnechtes·
0,2380 daz recht deíneſ rechtes·
0,2381 Iſt eín gerte deíneſ reiche·”
0,2382 ê· div ſtunt vil vroͤmdechleiche·
0,2383 Der fride hín dane.
0,2384 als er die rede v͛name·
0,2385 Do ſpranch er der zuͦ·
0,2386 eín ander chuſten ſi duͦ·
0,2387 Daz haᵉilige recht vnt der fride.
0,2388 do het div barmvnge ver triben·
0,2389 Alle die vientſchaft·
0,2390 dív zwiſchen dem menſchen vn̄ got waſ bihaft·
0,2391 z eſune waſ chomen der chnecht·

0,2392 daz ſach von hímel daz recht·
0,2393 vil dicche her an die erden·
0,2394 daz der menſch gehaᵉilet ſolde w͛den·
0,2395 Do der tieffe rat fvr wart·
0,2396 do chvnte got ſeíne vart·
0,2397 Von hímel her enerden·
0,2398 daz er menſch wolde werden·
0,2399 vf ſich nam er die ſvnde.
0,2400 díe allez man chvnne·
0,2401 An gíerbet waren·
0,2402 von hern adames iaren·
0,2403 daz tet er chunt den weiſſagen·
0,2404 Er hiez ſiv ez nicht verdagen·
0,2405 er hiez ſiv chvnden vberal·
0,2406 daz er den adameſ val·
0,2407 wolde bringen zegvͦte·
0,2408 mít ſeín ſelbes blvͦte.
0,2409 Daz taten ſi zeware·
0,2410 Vil vnhelbaᵉre·
0,2411 wie er menſch wolde werden·
0,2412 vnt wie er wolde erſterben·
0,2413 Daz ſagten ſi verre voʳ·
0,2414 flucht von dem ewigem verloʳ·
0,2415 Si vlaᵉizchlichen rieten·
0,2416 gedínge ſi hieten·
0,2417 ze dív daz ím chvmftic was·
0,2418 daz der hímel nícht durch braſt·
0,2419 Daz was vil dicche ír chlage.
0,2420 daz ín cehelfe dar abe·
0,2421 Ir vrloͤſaᵉre·
0,2422 deſter ſchierer chomen waᵉre·
0,2423 do got den willen wolde.
0,2424 erfvllen als er ſolde·
0,2425 Den ſeín guͦt taᵉte·
0,2426 zedem haᵉile haᵉte·
0,2427 Daz vns da ſolde geſchehen·
0,2428 eín maget hiez er voʳ biſehen·
0,2429 Chívſche· Vnt raᵉíne
0,2430 ledic aller maᵉile·
0,2431 vnt vil diemvte·
0,2432 michel waren ír gvte.
0,2433 zeder wart eín engel geſant·
0,2434 zegalylea índaz lant.
0,2435 Hínze eíner ſtet·
0,2436 div iſt gehaᵉizzen nazaret·
0,2437 Dar ínne geſprach ſei der got·
0,2438 er gehiez ir heil von got·
0,2439 Mit diſen woʳten gruzt er ſei da·

0,2440 “haᵉilic wiſ dv frowe Maria·
0,2441 volliv genaden dv biſt·
0,2442 vnſer herre mít dír iſt·
0,2443 Vber ellív wîp ſoltv geſegen ſeín·
0,2444 vnt daz wucher deſ bovcheſ deín·
0,2445 Dv ſolt bern eín chínt·
0,2446 deſ dív reich ellív ſint·”
0,2447 Der vnchunden warte·
0,2448 er chom ſi vil harte·
0,2449 Si ſprach “von wie gítanen díngen·
0,2450 ſol ich chínt gewínnen·
0,2451 wan ich níe erchande man·
0,2452 Vnt ouch deſ dehaᵉínen wan·
0,2453 Daz ich ímmer man erchenne·”
0,2454 do ſprach er ander ſtunde.
0,2455 “Du traᵉiſt den waren goteſ ſun·
0,2456 von dem haᵉiligem gaᵉiſte enphaᵉheſtvn·
0,2457 Daz chínt ſol haᵉizzen ieſus·”
0,2458 deſ antwurt ím div maget ſus·
0,2459 “Er iſt meín herre vn̄ ich ſeín div·
0,2460 doch bín ich vil vnwirdigiv·
0,2461 Des daz dv mír vil armer ſageſt·
0,2462 nv geſcheh ez alſ dv geſprochen habeſt·”
0,2463 dív maget was geveſtent einē mā.
0,2464 do ſi do gahes bigan·
0,2465 von dem chinde grozzen·
0,2466 do wolde er ſei lazzen·
0,2467 Tovgenlichen ſprach der ewangeliſte
0,2468 do was aber er von chriſte·
0,2469 Darzuͦ wirdiger bidacht·
0,2470 daz mít ím werde vol bracht·
0,2471 Daz er da voʳ hete biſehen·
0,2472 Ane ſache ſolt ez nicht geſchehen·
0,2473 Daz der goteſ ſvn waᵉre·
0,2474 ím ze eíner muͦter naᵉme·
0,2475 Eíne maget dív beveſtent was·
0,2476 er tet ez dar vmbe daz ſi deſter baz·
0,2477 Dem tível moͤchte verheln ſeíne vart·
0,2478 vnt daz ouch ſi da mít vb͛ wart·
0,2479 Deſ divaltê ê gebôt·
0,2480 eínem îeglíchem weibe waſ d͛ tot·
0,2481 Ertaᵉilet dív wurt erfunden·
0,2482 mít ſogitanen ſvnden·
0,2483 Da von moͤchten chomen chint·
0,2484 ane chonlichiv dinc·
0,2485 Die ſolt man alle ſtaᵉínen·
0,2486 von ſogítanen maᵉínen·
0,2487 Moͤchten ſi ſich vbels haben entſaget·

0,2488 hat ſi deſ gemahels nicht gihabet.
0,2489 Er tet ez ouch vmb eín ander dínc·
0,2490 ſo ſi gebaᵉre daz chínt·
0,2491 Daz er ez vaᵉterlichen zuge.
0,2492 vnt ín Egiptum mít ím fluhe·
0,2493 vz deſ chvnigeſ aᵉchte·
0,2494 vnt mít ír daz ophaᵉr braᵉchte·
0,2495 Durch ſo gítane maᵉre·
0,2496 wolt vnſer haᵉilaᵉre·
0,2497 Eíne gímahel ze eíner muͦt͛ nemē
0,2498 dív ím doch wol moͤchte gízemen·
0,2499 vnt div doch waᵉre eín maget·
0,2500 ê daz der engel daz ſagte·
0,2501 Ioſeben dem gvten man·
0,2502 do wolt er ſei lazzen han·
0,2503 vntz ím der engel ab͛ erſchaᵉín·
0,2504 er ſprach “dv ſolt deſ ab͛ werdē enaᵉín·
0,2505 Daz dv nemeſt deíne chonen·
0,2506 dune darfſt dar ab nicht erchomen·
0,2507 Si ſol eín chínt gewínnen·
0,2508 daz hat ſi enphangen·
0,2509 von dem haᵉiligem gaᵉiſte·
0,2510 meín gebot dv dar an laᵉiſte.
0,2511 Daz ez ieſus werde genant·
0,2512 daz chívt índivtſcher zunge haᵉilāt·
0,2513 Er ſol ſeíne diet enbínden·
0,2514 von allen ir ſvnden·”
0,2515 der vil ſaᵉlige man·
0,2516 die frowen er zeſich gínam·
0,2517 vnt phlag ír mít huͦte·
0,2518 vnz div maget guͦte.
0,2519 Des chíndeſ ſolte geneſen·
0,2520 do het ſi aᵉrmchlichez weſen·
0,2521 So wir da bei chieſen megen·
0,2522 daz man den mvͦſe legen·
0,2523 Der ellív dinc muz bíwaren·
0,2524 íneíner chvͦ baren·
0,2525 Do ſeín div here maget gínas·
0,2526 owí wie wunderlich doch was·
0,2527 Ellív ſeín andacht.
0,2528 daz er índer ſweíne bacht.
0,2529 Seín houbet îe geleíte.
0,2530 wer aber ím daz ſeíte.
0,2531 Daz ſi ín níne frazzen·
0,2532 daz welle wír ív wizzen lazzen·
0,2533 Mít chvrzlichen woʳten·
0,2534 andem velde den vihierten·
0,2535 Bracht eín engel div maᵉre.

0,2536 daz eín haᵉilant waᵉre.
0,2537 Geboʳn zebeth lehem·
0,2538 er hiez ſiv drate dar gen·
0,2539 Da ſi ín da funden·
0,2540 mít hadern bewunden·
0,2541 In eíner vihe chrien.
0,2542 aᵉrmlichen likken·
0,2543 Alſ er daz maᵉre ſagte.
0,2544 hín vmbe daz ez vol tagte.
0,2545 Do wart der engel eín míchel taᵉil·
0,2546 die vnſ daz ewige haᵉil·
0,2547 Chunten deſ tageſ vil gewis·
0,2548 ſi ſungen “gloʳia ínexcelſis·”
0,2549 Ane ſache daz nicht ergie.
0,2550 daz erz die vihierte wizzen lie·
0,2551 In ſaᵉítez eín redlicher bote.
0,2552 ſi waren der ívden die von gote.
0,2553 Eín michel taᵉil heten v͛nomen·
0,2554 vnt was durch ſiv her chomen·
0,2555 vnt giboʳn von ír giſlaᵉhte·
0,2556 ſwie er ſiv gí eren maᵉchte·
0,2557 Daz het er gern gítan·
0,2558 daz mvget ir dar an verſtan·
0,2559 Daz den armen vihierten·
0,2560 ſo grozze maᵉr wurten·
0,2561 von den engelen geſaget.
0,2562 vnt daz ír wol vernomen habet.
0,2563 Daz den drín herren·
0,2564 die da chvnige waren·
0,2565 Inchvniges giſlaᵉchte·
0,2566 ín vil chlaᵉíner achte.
0,2567 Mít eínem vil vnredlichem dínge·
0,2568 daz nicht hete ſtímme.
0,2569 vnt was ouch vnverſtenlich·
0,2570 dem vihe lebten ſi gelıcͤh·
0,2571 vnt enweſſen waz got was.
0,2572 von dív was recht daz·
0,2573 Do ſi nicht ſínneſ haben wolden·
0,2574 daz ín daz chínt zaᵉigen ſolde.
0,2575 Eín vnredhafter bote.
0,2576 Alſus bidacht ez allez got·
0,2577 Uvaz daz zaᵉichen waᵉre.
0,2578 daz die chvnige maᵉre.
0,2579 Híntze dem hovſe laᵉítte·
0,2580 vnt ín daz chínt zaᵉigte.
0,2581 Daz hat vns geſchriben da·
0,2582 Matheus ewangeliſta·
0,2583 An ſeínen haᵉiligen buchſtaben·

0,2584 er ſprichet índen tagen·
0,2585 Do giboʳn wart daz chínt·
0,2586 deſ dív reích ellív ſint·
0,2587 Do ſchaᵉín eín liechter ſterne·
0,2588 índem oſtern reiche verre·
0,2589 Drín chvnigen maᵉren·
0,2590 do ſi vz gegangen waren·
0,2591 Schowen an daz geſtírne·
0,2592 ín der liſte lírne·
0,2593 Heten ſi ſich geflizzen·
0,2594 daz ſi mochten wízzen·
0,2595 allez daz ín chvmftic was·
0,2596 ír muͦt gehiez ín daz·
0,2597 Daz eín chvníc waᵉre giboʳn·
0,2598 der waᵉr vber aldie werlt erchoʳn·
0,2599 zeherren ímmer ſolde ſeín·
0,2600 ſi giengen drate dar wider ín·
0,2601 vnt namen drierſlachte gebe.
0,2602 ſi volgiten nach dem wege·
0,2603 Den ſi da weiſte der ſterne·
0,2604 vz dem oſterm reiche verre.
0,2605 Begunde er ín allez voʳ gen·
0,2606 vntz ín die burch ze ieruſalem·
0,2607 Da hal er ſich ze eíner vriſt·
0,2608 als vnſ da von geſchriben iſt·
0,2609 Daz ſis nicht enſahen·
0,2610 do begunden ſi vragen·
0,2611 Wa daz chínt waᵉre·
0,2612 der chvnic iſt vber iſrahele.
0,2613 Der da waᵉre giboʳn·
0,2614 den heten ſi darzuͦ erchoʳn·
0,2615 Daz ſi ín anbeten gerne·
0,2616 vnt ín erſchín eín ſterne·
0,2617 Der ſi dar hete bracht·
0,2618 eín vil vbel andacht·
0,2619 Het der chvnic herodes·
0,2620 er wande ſicherlichen des·
0,2621 Daz ím iemen voʳ waᵉre·
0,2622 er vnt alle die burgaᵉre·
0,2623 wurden dirre warte·
0,2624 bitrvbet vil harte·
0,2625 Do ſi ez vernamen·
0,2626 vil harte ſi erchamen·
0,2627 zeſunder ſprach er do nam.
0,2628 die dri dar chomen man·
0,2629 Er vragte ſív der maᵉre·
0,2630 wie ín der ſtern erſchínen waᵉre·
0,2631 Daz taten ſi ím ce wízzen·

0,2632 alle die ſich geflizzen·
0,2633 Heten índen buͦchen·
0,2634 die hiez er ím ſuͦchen·
0,2635 Die weiſiſten índem geſínde·
0,2636 er vragte von dem chínde·
0,2637 von den die ꝓpheten·
0,2638 geweiſſaget heten·
0,2639 wa deſ geburt ſolde ergen·
0,2640 ſi ſprachen “ze betlehem·”
0,2641 vnt ſagten ím daz·
0,2642 daz der burge zu was.
0,2643 Geſprochen von dem weiſſagen·
0,2644 daz wir alle níne mvgen·
0,2645 Mit woʳten ver vahen·
0,2646 do ſi ím do ver iahen·
0,2647 Daz ſi von dem chínde heten gilarn·
0,2648 vnt do die herren wolden varn·
0,2649 Do bat ſív der chvnic herodes·
0,2650 vil vlaᵉizchlichen des·
0,2651 So ſi daz chínt funden·
0,2652 daz ſi ímz ſolten chvnden·
0,2653 Er ſolt ouch digen an·
0,2654 daz was mít vngitríwen·
0,2655 Als er wol erzaᵉigte ſeit·
0,2656 vnt als vns daz buch ſaᵉît·
0,2657 Swaz er wunderſ da·
0,2658 vnt ouch ſeît ander ſwa.
0,2659 In drín vnt drizec iaren begie·
0,2660 do erwaſ menſch hie.
0,2661 vnt in ſechs vnt zwaᵉínzec wochen·
0,2662 daz iſt uns allen offen·
0,2663 wie aᵉrmchlich er hie was·
0,2664 vntz er erfulte allez daz·
0,2665 Daz die ꝓpheten·
0,2666 von ím geweiſſaget heten·
0,2667 Dem rechte gieng er wol nach·
0,2668 vntz er ſeínív verloʳnív ſchaff·
0,2669 wol wider haᵉím brachte·
0,2670 gegen eíner ieglichen ſvnde er gidahte
0,2671 Einer eben geleicher buzze·
0,2672 die bittere gegen der ſvzze.
0,2673 Die er leiden ſolde·
0,2674 wan do der tível even vellen wolde·
0,2675 Do gehiez er ín baᵉiden·
0,2676 mít vngetriwen aᵉiden·
0,2677 Als ſi deſ obzeſ enbízzen·
0,2678 daz ſi fvr war ſolden wizzen·
0,2679 Bedív daz wîp vnt der man·

0,2680 daz ſi wurden als got gitan·
0,2681 Im eben reich vnt eben her.
0,2682 vnt do ſi do mer·
0,2683 Selbe gewínnen wolten·
0,2684 denne ſi haben ſolten·
0,2685 Da von wurden ſi verſalt·
0,2686 in deſ tívelſ gewalt·
0,2687 vnt ín daz ewige laᵉit·
0,2688 do ſi gevielen mít der geítichaᵉit.
0,2689 vnt mít der vbermvte.
0,2690 vnt mít viger gvte·
0,2691 vnt wurden vngehoʳſam·
0,2692 vnt heten manſlacht gitan·
0,2693 vnt eín ſacríleg íum·
0,2694 wie moͤchtens ímmer wirs getuͦn·
0,2695 Si wurden ouch maᵉín eide
0,2696 daz wart ín billichen ze leide·
0,2697 wan ſi heten den verloʳn·
0,2698 der ſiv het erwelt vnt erchoʳn·
0,2699 den engelen ín der hoͤhe·
0,2700 vnt der menſchlichen broͤde·
0,2701 zu ím ſelbem het ver eínet·
0,2702 daz iſt alſo gemeínet·
0,2703 Do got geſchuff vnſer vlaᵉiſch·
0,2704 do nam er ſeín ſelbes gaᵉiſt·
0,2705 vnt blieſ den dar in·
0,2706 daz wir ſeínív ſolden ſınͤ·
0,2707 vnt er vnſer houbet·
0,2708 deſ heten ſi ſich beroubet·
0,2709 Durch des tivels rat·
0,2710 daz was eín michel meín tat·
0,2711 do ſi gotes hulde·
0,2712 von ir ſelber ſchulde·
0,2713 verluren ſo manígen wısͤ·
0,2714 da bi ſvlt ir ſeín gewis·
0,2715 Swer von deſ tívels ſchulde·
0,2716 eín houpt hafte ſvnde·
0,2717 Getuͦt oder hat gitan·
0,2718 er muz ír aller ſchuldic ſtan·
0,2719 Die vns da verboten ſint·
0,2720 vnt alle die fvr eínen wínt·
0,2721 Dív goteſ gebot wellent haben·
0,2722 ſi getunt vil leichte ſchaden·
0,2723 alſo ergieng ez even vnt adamen·
0,2724 do ſi die warhaᵉít woldē habē ze einē wane[.]
0,2725 vnt fvr eínen híntern liſt·
0,2726 die ín der haᵉilige chriſt·
0,2727 Durch allez guͦt zu ſprach·

Referenzkorpus Mittelhochdeutsch v2.0 (https://linguistics.rub.de/rem) 57

https://linguistics.rub.de/rem


M012: Anegenge Diplomatischer Lesetext

0,2728 do ez do adam zebrach·
0,2729 Do waſ ver írret ir geloube·
0,2730 vnt waren gevallen an dem rovbe·
0,2731 vnt wurden vngehoʳſam·
0,2732 vnt eín ſacrilegium gitan·
0,2733 Vnt heten vnſ alle ſamt erſlagen·
0,2734 daz mvge wir fvr michel not ſagen·
0,2735 Si waren ledic vnchivſcher dínge·
0,2736 elliv ír mínne·
0,2737 waſ eín wnne ir gaᵉiſteſ·
0,2738 ane girde ir vlaᵉiſches·
0,2739 Got het ſi ím zetrovte genomen·
0,2740 daz von ín raᵉíner wuͦcher waᵉr chomē·
0,2741 Die mínne ſi getrvbten·
0,2742 d͛ raᵉínen fridel ſi vber hvgten·
0,2743 Die waren mínne ſi fluhen·
0,2744 zuͦ dem tivel ſi ſich zugen·
0,2745 ze troute ſi den namen·
0,2746 der mít ſeínem ſamen·
0,2747 Erchvchte boͤſez mínnen·
0,2748 ír vlaᵉiſch mvſe brínnen·
0,2749 wand do beg unde ez gern·
0,2750 deſ ſiz vil dicche mvſen wern·
0,2751 Daz waſ eín michel vber huͦr.
0,2752 mít dem willen adam deſ ſwuͦr·
0,2753 Do ím got daz obez verbot·
0,2754 vnt ím da von gehiez den tot·
0,2755 Daz erz ímmer meiden wolde·
0,2756 als er von rechte ſolde·
0,2757 Do wart er maᵉîn eide·
0,2758 daz got ich vnder ſcheide·
0,2759 vnſer zunge· oder den munt·
0,2760 deſ iſt vndurft ím was vnchunt·
0,2761 Ellív vnſer andacht·
0,2762 ê· daz herce habe fvr bracht·
0,2763 Gedanch oder willen·
0,2764 vber lovt· oder ſtille·
0,2765 So iſt ez ím allez chunt·
0,2766 ſeín iſt vndurft daz ím d͛ munt·
0,2767 Immer icht beſcheide·
0,2768 ez ſint allez eide·
0,2769 Swaz ím daz herce gelobet·
0,2770 owe wie harte er tobet·
0,2771 Der daz ímmer wider raᵉît·
0,2772 ezn ſei eín meíner aᵉit·
0,2773 Swaz wír ím gehaᵉizzen·
0,2774 ob wir deſ nicht laᵉiſten·
0,2775 Si heten ouch daz maᵉiſte ſacrilegiū gitan·

0,2776 daz îe dehaᵉín man·
0,2777 vf der erde getet·
0,2778 daz ſi an eíner ſo haᵉiligen ſtet·
0,2779 Iê· miſſetaten·
0,2780 vnt daz nicht bidachten·
0,2781 Daz ez waſ ín dem paradeiſe·
0,2782 von div iſt er vnweiſe·
0,2783 Der da ſprichet daz adam·
0,2784 nicht vil hete gítan·
0,2785 wider die goteſ hulde·
0,2786 wan er ſei verloſ mít voller ſchulde·
0,2787 wie groz div ſchulde waᵉre·
0,2788 doch erbarmte vnſerm ſchephaᵉre·
0,2789 vnſer ewigez laᵉit·
0,2790 doch enwolde er die warhaᵉît·
0,2791 Noch daz recht nicht ſchenden·
0,2792 er wolt ez anderſ wenden·
0,2793 Er wolte ouch dem tível nicht gíwalt tuͦn·
0,2794 ſeín erbarmde vnt ſeín weiſtuͦm·
0,2795 Die gedachten eíner wage.
0,2796 ſam ob dar vf laᵉge·
0,2797 Elliv div ſchulde·
0,2798 da mít ſi verluren goteſ hulde·
0,2799 Darzu chom daz recht geſezzen·
0,2800 ez begunde vlaᵉízchlichen mezzen·
0,2801 Do div ſchulde wart vf gítragen·
0,2802 vnt man die wage enboʳͤ ſolde haben·
0,2803 So was daz vnrecht ſo ſwaᵉre·
0,2804 ob allez guͦt der gegen gelaᵉít waᵉre·
0,2805 Daz îe iemen getet·
0,2806 ſo en waᵉr div wage von der ſtet·
0,2807 Nímmer erwegen·
0,2808 vnze ſich got dar vf mvſe legen·
0,2809 Do gidacht dív goteſ weiſhaᵉît.
0,2810 wie ſich vnſer laᵉit·
0,2811 von erſte hete erhaben·
0,2812 dem wol er eín geleichez tragen.
0,2813 Zedem erſten vf die wage.
0,2814 ſwer vnſ nv vrage.
0,2815 wie ſich hube der val·
0,2816 den birichte wir ſeín wal·
0,2817 daz chom von eínem weibe.
0,2818 dív wart mít neide.
0,2819 von dem tível biſtanden·
0,2820 wie ſi ſich geſchanden·
0,2821 Deſ wurden ſi ze rate.
0,2822 ſwer ſi alſo drate·
0,2823 Mochte geſchvnden·

0,2824 zeden obriſten ſvnden·
0,2825 Dív da haᵉizzet vber muͦt·
0,2826 ez en wart níe nicht ſo vnguͦt·
0,2827 Ez wart ouch got níe nicht ſo laᵉît
0,2828 deſ heten ſi die warhaᵉit·
0,2829 An ín ſelben enſtanden·
0,2830 eínen boͤſen gaᵉiſt ſi ſanden·
0,2831 Indaz paradeiſe·
0,2832 der chom geſlichen leiſe·
0,2833 zu der getloſen·
0,2834 er tet ír ein rat boͤ ſen·
0,2835 Den nam ſi fvr guͦt·
0,2836 durch ir vber muͦt·
0,2837 vnt durch ir geítichaᵉit.
0,2838 gab ſi genade vmbe laᵉît·
0,2839 Da.z wider wart vongot·
0,2840 eín vil redlicher bot.
0,2841 Ze eíner magde geſant·
0,2842 and͛· man dehaᵉín boͤſhaᵉít vant·
0,2843 Vnt dív níe getlos wart·
0,2844 noch dehaᵉín hohvart·
0,2845 In ir herce níe gewan·
0,2846 vnt die níe nichteſ gezam·
0,2847 wandaz ir got gegeben hete.
0,2848 vnt nie begie dehaᵉín vige gvte·
0,2849 Ir chivſche· vnt ír raᵉíne·
0,2850 div wagen wider dív maᵉíne·
0,2851 Die der tível an truc·
0,2852 da mít er allez man chvnne erſluͦc·
0,2853 Da wider wolt got wider geben·
0,2854 vns daz ewige leben·
0,2855 Do was ouch daz billich·
0,2856 daz dírre rat haᵉímlich·
0,2857 voʳ dem tivel waᵉr verholn·
0,2858 als ouch er verſtoln·
0,2859 zu der armen even ſlaᵉich·
0,2860 vntz er vns alle beſwaᵉich·
0,2861 Der vbel engel der louc·
0,2862 vntz er daz arm wîp betrouc·
0,2863 Er gruzte ſei ouch da míte.
0,2864 daz er ir eínen fluch tete.
0,2865 wan dítz ſeín erſte rede was·
0,2866 “we· zwív lat ír daz·
0,2867 Daz ír alleſ deſ obzeſ nicht ezzet·
0,2868 daz ir hie ínne wizzet·”
0,2869 Alſo iſt ez andem ſínne·
0,2870 verſweige wírz we vnſer ſtímme·
0,2871 So ſprach erz doch mít dem muͦte.

0,2872 er hiet ſei alſ leicht geſchvndet zegute·
0,2873 wandaz er daz gern ſach·
0,2874 daz ir vil we geſchach·
0,2875 Er gehiez ouch ír vil waᵉrlıcͤh·
0,2876 ſi wurden got gelıcͤh
0,2877 ob ſi daz obez aᵉzze·
0,2878 daz ſiz zenicht wider ſaᵉzze·
0,2879 Der diſiv woʳt verſtet nah d͛ ſchrift·
0,2880 ſo was ez eín fluͦch vnt eín v͛gift·
0,2881 da wider wart d͛ magde eín ſegen·
0,2882 von dem engel gegeben·
0,2883 Den got zwír dar ſante·
0,2884 ſwaz er ir ouch chunte·
0,2885 Daz ſelbe daz ergie·
0,2886 alſ er die rede ane vie·
0,2887 Er gehiez ír ouch dív dinc·
0,2888 dív eínem wıbͤe ſoʳchlich ſínt·
0,2889 wanez nímmer en wírt·
0,2890 ſwa eín wîp chínt gebirt·
0,2891 Si chom ſeín ín angeſt vnt ín not·
0,2892 wider dem gute daz der tível bot.
0,2893 Da wider wolt got ſeín haᵉil geben·
0,2894 wider den fluͦch· den ſegen·
0,2895 wider die luge die warhaᵉít·
0,2896 der man gehiez die reichaᵉît·
0,2897 Div enphie den ewigen tot·
0,2898 d͛ man ab͛ gehiez die chvmftigen not·
0,2899 Div enphie daz ewige leben·
0,2900 dív mvͦ waſ ír ouch gegeben·
0,2901 Halt mít michelem vollen·
0,2902 do dív maget vnbewollen·
0,2903 von dem chínde begunde grozzen·
0,2904 do macht dív natover nicht v͛ lazzen·
0,2905 Irn wurde etwenne we·
0,2906 daz het got wol geoʳdent ê.
0,2907 wie der ír raᵉíne lîp·
0,2908 fvr daz ſchuldige wîp·
0,2909 Im ſolte helfen bvzzen·
0,2910 eva gíwan níe ſo grozze ſvzze·
0,2911 Mít dem gedíngen fvr ſich·
0,2912 daz ſi got wurde geleich·
0,2913 In eng ulte Maria·
0,2914 mít ríwen vollechlichen da·
0,2915 Do ſi ſach daz man ír ſun vie·
0,2916 vnt do ſi zu dem chrivce gie.
0,2917 Do buzte ſi alle die trite·
0,2918 die du arme zu dem holze tete·
0,2919 Man ſagt vns ze ware.

0,2920 daz ez [daz] [holz] [waᵉre]
0,2921 Da der menſch an geviele·
0,2922 alle die liebe.
0,2923 Die eua darzuͦ gíwan·
0,2924 daz ſi vnt ír man·
0,2925 Solden werden ſo here·
0,2926 die galt Maria mít ſere·
0,2927 Do man den an ſluc·
0,2928 den ſi ín ír bouche truc·
0,2929 Dív maget galt mít darben·
0,2930 daz ezzen da dív vncharge·
0,2931 Da az ir ſchaden·
0,2932 ſi muſe ſich durch not enthaben·
0,2933 Do ſi ír ſun lieben·
0,2934 ſach hahen zuͦ den dieben·
0,2935 Do ſi ín andaz chrivce. nageln ſach·
0,2936 vnt do man ín durch die ſeíten ſtach·
0,2937 Do waſ ir hercen vil we·
0,2938 nu ſei níemen der ez ſo verſte·
0,2939 Daz dív maget raᵉíne·
0,2940 icht buzte alterſaᵉine.
0,2941 fvr daz ſchuldige wîp·
0,2942 neín ſo het der tível lıcͤht·
0,2943 Gezogen ín ſeín recht·
0,2944 daz ím ſeín div vnt ſeín chnecht·
0,2945 Nicht waren vergolten·
0,2946 alſ ſi von rechte ſolten·
0,2947 Die er andem roube gevie.
0,2948 dar vmbe ſich got ouch martern lie·
0,2949 do dív gotes gvte.
0,2950 mít vil manígem rate.
0,2951 Den gewalt deſ vber gie.
0,2952 daz er ſeínen zorn lie·
0,2953 vnt daz er nemen wolte.
0,2954 ob ím der menſch gulte.
0,2955 vnt daz er ím ze rechte wolde giſtan·
0,2956 daz er wider ín hete gítan·
0,2957 Do enhete menſchlich giſlaᵉchte·
0,2958 níht ſo vil raᵉínes daz ez v͛gelten maᵉhte·
0,2959 So míchel was ír armde.
0,2960 do ſprach ab͛ dív erbarmde.
0,2961 zedem habendem gewalte·
0,2962 eínen menſchen der mít ím ſelben galte.
0,2963 Den ſande er vns cetroſte.
0,2964 der mít ſeín ſelbeſ leibe erloſte·
0,2965 Allez man chvnne·
0,2966 vmbe eín ieglich ſvnde·
0,2967 wolde er buzze leiden·

0,2968 vnt ím ſelben nicht entleiden·
0,2969 Daz der herre adam·
0,2970 dar an hete míſſetan·
0,2971 Daz er hoͤher chomen wolte·
0,2972 denne er von recht ſolte·
0,2973 Da laᵉít dírre menſch widere·
0,2974 daz er ſich ſelben ſo nidere·
0,2975 von hohen díngen brachte·
0,2976 daz er índem bachte·
0,2977 voʳ den ríndern lac·
0,2978 owe· wie er die wage wac·
0,2979 vnt wie er dem rechte nach gie·
0,2980 den tível er ſich bechoʳn lie·
0,2981 Rechte drîſtunde·
0,2982 mít der ſelben ſvnde.
0,2983 Da.z adam an geviel·
0,2984 índeſ tívels giel·
0,2985 Mít vaſten er ouch buzte·
0,2986 vierzíc tage índer wſte·
0,2987 Daz eve mít Adam·
0,2988 heten eín ſacrilegíum gitan·
0,2989 vnt eín vber huͦr·
0,2990 vnt daz er ítweders maᵉíneſ ſwur·
0,2991 vnt lerte vns da míte·
0,2992 daz wír fvren mít guͦtem ſite·
0,2993 vz den vnmuzzen·
0,2994 ſo wír wolten bvͦzzen·
0,2995 vn̄ ſo wír icht guteſ bígínnen wolten·
0,2996 wie wír vns da vor tempern ſolten·
0,2997 Inder ſelben wſte.
0,2998 bechoʳt ín der tível aller erſte·
0,2999 Mít der chel gítichaᵉít·
0,3000 do er ſo lange maᵉît·
0,3001 Daz er nicht az noch entranc·
0,3002 deſ het der tível manígen gidanc·
0,3003 wie daz chomen maᵉchte·
0,3004 daz er ſam ſeín ander giſlaᵉchte·
0,3005 Nicht aᵉzze noch entrunche·
0,3006 daz begunde ín ſeltſaᵉme dunchen·
0,3007 vnt wolde ſich der von nemen·
0,3008 der gídanch was níe ſo ſchiere chomē·
0,3009 So ſich der goteſ ſun hungern lie·
0,3010 zediv daz er ín vnder vie·
0,3011 vnt tet ouch dem ſathanat·
0,3012 deſ verſuchens ſtat·
0,3013 Alſo der valant·
0,3014 An ím er vant·
0,3015 Daz ín hungerot·

0,3016 er ſpᵃch “nv mach den ſtaᵉín ze brot·
0,3017 Ob du ez ſeiſt der goteſ ſun·
0,3018 ſo macht duz harte wol tuͦn·
0,3019 vnt ſatte dich der míte·
0,3020 nach gewoͤnlichem ſite·
0,3021 Ob dír der hunger ſo leît·”
0,3022 zu der chel gíticheit·
0,3023 Het er ín gerne gítriben·
0,3024 “nuͦ waᵉiſtu wol daz iſt geſchriben·
0,3025 Daz der menſch nicht eín gínote·
0,3026 mac gileben von dem brote.
0,3027 Ern habe daz goteſ woʳt der zuͦ·”
0,3028 mít hunger buzt er do·
0,3029 Der arm chel gítichaᵉît·
0,3030 zevertilgen vnſerív laᵉît·
0,3031 do da der valant·
0,3032 dehaᵉín ſtat an ím vant·
0,3033 Do furt er ín zeieruſalem·
0,3034 vnt bat ín al gerichte ſten·
0,3035 vͦf daz tempel obene·
0,3036 vn̄ hiez ín den lívten zelobene·
0,3037 Daz er hín abe viele·
0,3038 er ſprach “dír choment ſchiere·
0,3039 Die engel vnt habent dich enboʳ.
0,3040 ſi ſínt dir allenthalben voʳ·
0,3041 vnt daz ſi dich fvren·
0,3042 und deín fvzze den ſtaᵉín icht rvren·”
0,3043 Deſ antwurte ím der haᵉilant·
0,3044 “var furder valant·
0,3045 Ia iſt ouchgeſchriben daz·
0,3046 daz dv vnraᵉínez vaz·
0,3047 Deínen herren nicht ſolt bechoʳn·
0,3048 dv haſt deín arbaᵉít verloʳn·”
0,3049 Da mít galt er diemvte·
0,3050 die vigen gvte·
0,3051 Die eua· vnt adam·
0,3052 dar an heten gítan·
0,3053 Daz ſi gelobt wolden werden·
0,3054 von den lívten vf der erden·
0,3055 vmbe ír gvte· vnt vm ir zaᵉichen·
0,3056 do er ín dv nicht mochte erwaᵉichen·
0,3057 zuͦ der vigen gvte.
0,3058 duͦ wolt ern bichoʳn mít d͛ vb͛ mvte.
0,3059 Do furt er ín vf eín hoͤhe·
0,3060 vnt ſprach ſwaz er vber ſaᵉhe.
0,3061 Daz er ín deſ gíwaltic taᵉte·
0,3062 ob er ín níde͛ vallende baᵉte·
0,3063 Do hiez ern furder ſchaben·

0,3064 er ſprach daz daz geſchriben·
0,3065 Offenlichen waᵉre·
0,3066 daz er ſeínen ſchephaᵉre·
0,3067 Billichen ane baᵉte·
0,3068 da buzt er die míſſetaᵉte·
0,3069 Die eua· vnt adam·
0,3070 dar an heten miſſetan·
0,3071 Daz ſi wolten goteſ reichtuͦm·
0,3072 dar nach liez er ím tuͦn·
0,3073 als eínem dívbe·
0,3074 der gívangen wírt an roube·
0,3075 Alſo liez er ſich villen·
0,3076 durch vnſern willen·
0,3077 vnt lie ſich vaſte gihten·
0,3078 vnt vber ſeín ougen richten·
0,3079 alſ man vber die adameſ ſolte·
0,3080 die dar laᵉiten da· der tivel wolte·
0,3081 wand er vns verbínten lie·
0,3082 vnder den galgen ſtrovchende gie·
0,3083 Er wart beſpotet vnt biſpírn·
0,3084 mít chrademe biſchrirn·
0,3085 als man ímmer den tuͦt·
0,3086 der dem Anderm ſtilt ſeín guͦt·
0,3087 vnt der mít wirt gevangen·
0,3088 den biſment alle die d͛ zu chomēt gegangen·
0,3089 alſo liez er vnder dieve lonen·
0,3090 er lie ſich mít doʳnen chroͤnen·
0,3091 Daz taten die íuden durch ír haz·
0,3092 da mít galt er wol daz·
0,3093 Daz eua vnt Adam·
0,3094 die ſeíne goteſ chrone wolten han·
0,3095 vnt chvnic reiche·
0,3096 da galt er vollechleiche·
0,3097 In douchte billich vnt recht·
0,3098 ob der ſchuldige chnecht·
0,3099 von dem holze nam den tot·
0,3100 daz vns ouch hulfe von der not·
0,3101 Dar vmbe er andaz chrivce gie·
0,3102 die hende er ouch durch ſtechen lie·
0,3103 Die daz obez da namen·
0,3104 daz ſolt man adamen·
0,3105 vnt frovn even gítan·
0,3106 nu ſtuͦnt aber dírre guͦt man·
0,3107 fvr ſiv an ír baᵉider ſtete·
0,3108 alle ír vnnvtze trite·
0,3109 Die richt man vb͛ ſeín fvze·
0,3110 er tranc ouch fvr die ſvze·
0,3111 Dív vz dem obez da gie·

Referenzkorpus Mittelhochdeutsch v2.0 (https://linguistics.rub.de/rem) 65

https://linguistics.rub.de/rem


M012: Anegenge Diplomatischer Lesetext

0,3112 daz ír baᵉider munt enphie.
0,3113 Die gallen vnt den ezzich·
0,3114 ſeín h͛ce enphieng ouch eínen ſtich·
0,3115 vmbe die boͤſen andacht·
0,3116 dív ſiv bede ane vacht·
0,3117 Daz dív vom ergiſtem gie.
0,3118 vmbe daz moʳt er ſich hahen lie.
0,3119 Daz eua· vnt adam·
0,3120 an vns allen hete gítan·
0,3121 Dar vmbe liez er ſich bigraben·
0,3122 als er am dritem tage.
0,3123 vns voʳ erſten wolte.
0,3124 daz wir ſam erſten ſolten·
0,3125 ER wolt ouch daz wrte.
0,3126 mít d͛ ſelben verte.
0,3127 Div menſchaᵉít gê eret·
0,3128 vnt ouch daz geleret·
0,3129 wie wír zeder haᵉímvte ſolten chom̄·
0,3130 div vns da wart bínomen·
0,3131 Da wart der tível mít betrogen·
0,3132 daz ím vz der hant war gezogen·
0,3133 Mit rechte allez man chvnne.
0,3134 wand er adam vant ane ſvnde.
0,3135 vnz er ím zuͦ geloúc.
0,3136 daz er ín zuͦ den ſvnden bitroûc.
0,3137 Do zoͤch er ín zeſich ſa·
0,3138 daz recht verloͤs er gar da·
0,3139 Da er ſich deſ vnder want·
0,3140 andem er ſeíneſ nicht envant·
0,3141 vnt ín an alle ſchulde hie.
0,3142 da mít verloͤs er alle die·
0,3143 Die er mít recht hete bihabt·
0,3144 daz iſt ív dicche voʳ geſagt·
0,3145 Swer dem anderm daz ſeíne nímt·
0,3146 ob er ím denne nach chvmt·
0,3147 Der nímt ím wol daz ſelbe guͦt·
0,3148 vnt ſwaz er ím anderſ getuͦt·
0,3149 Daz iſt vnwandelwaᵉre·
0,3150 voʳ dem tichtaᵉre.
0,3151 alſo er gie ez dem valande·
0,3152 ſich ſelben er giſchande·
0,3153 Do er nicht an ſehen wolde·
0,3154 ſeíne grozze vnſchulde·
0,3155 Der níe dehaᵉín ſvnte.
0,3156 gítet noch gefrvmte.
0,3157 Do daz der tível geriet·
0,3158 daz man als eínen diep·
0,3159 Den geweihten goteſ ſun erhie·

0,3160 do fur er hínze helle vnt hiez die·
0,3161 Daz ſi ſich vf taᵉte·
0,3162 froͤlichen vnt drate·
0,3163 Si ſolte den enphahen·
0,3164 vnt er ſaᵉhe ín hahen·
0,3165 Der ſich da hiez den goteſ ſun·
0,3166 ſi ſolt ez froͤlichen tun·
0,3167 vnt er het ez gíraten·
0,3168 mít den die ez da taten·
0,3169 vnt ſi ſolt ín nímmer choͤlen·
0,3170 deſ antwurte ím dív helle·
0,3171 “Ez waᵉne anders geſchiht·
0,3172 zwar ich ſich eín michel liecht·
0,3173 Scheínen voʳ der helle·
0,3174 ich waᵉne ez her welle.
0,3175 An zweível du biſt bítrogen·
0,3176 ich hoʳͤe die ír ſch[ephare] [loben]
0,3177 Die wír da heten in gítan·
0,3178 euen vnt adam·
0,3179 vnt alle die weiſſagen·
0,3180 die iehent daz ſi den vernomen haben.
0,3181 Der ín îe daz gehiezze.
0,3182 daz erſ vnder wegen icht liezze·”
0,3183 Do chom der vater· vnt d͛ ſun·
0,3184 do ſi vns genade wolden tun·
0,3185 vnt der haᵉilige gaᵉiſt·
0,3186 dem armen zevollaᵉiſt·
0,3187 Die da waren índem ewigem verloʳ.
0,3188 vnt zeſtiezzen daz toʳ·
0,3189 DAz ez allez zebraſt·
0,3190 dar ínne erſchaᵉín eín vnchund͛ glaſt·
0,3191 Den er da hete giladen·
0,3192 der chom ím nach ſeínem ſchaden·
0,3193 Den helle grauen er gibant·
0,3194 ſwaz er der rechten dar ínne vant·
0,3195 Die furt er froͤleiche.
0,3196 mít ſamt ím ín ſeín reiche·
0,3197 Dar nach am drítem tage·
0,3198 do er ſtuͦnde er von dem grabe·
0,3199 Nu vragent genvge der maᵉre·
0,3200 wa er vnder dív waᵉre·
0,3201 vntz an den driten tac.
0,3202 ich enchan noch enmac·
0,3203 Iv der von nícht gecellen.
0,3204 ſvmliche die wellent·
0,3205 Daz der ſchachaᵉre·
0,3206 der erſte nach got waᵉre.
0,3207 Der vf tet daz paradeiſe.

0,3208 do ez got der weiſe.
0,3209 von der helle gewan·
0,3210 ouch wider reít ez maníc man·
0,3211 do der geweichte goteſ ſun·
0,3212 den roûp dem an gewan·
0,3213 Den er waᵉnen wolte·
0,3214 daz ern ímmer haben ſolte·
0,3215 vnt do chom hín widere·
0,3216 von dírre nídere·
0,3217 In ſeínes vater reiche·
0,3218 da gebarten vroͤmdechleiche·
0,3219 Die engel alle wider ín·
0,3220 vn̄ trachten alle wer er mochte ſınͤ·
0,3221 vnt ſprachen ſwer er waᵉre·
0,3222 nv ſtunt ſeín wat ſam einē toʳculaᵉre
0,3223 Deſ antwurt ím mít diemvte·
0,3224 daz er die toʳculen eíne hete·
0,3225 vnt ím hulfe níemen der zvͦ·
0,3226 fvr daz die engel dvͦ.
0,3227 Recht An ím erchanten·
0,3228 vnt an ſeínem bluͦt varwem gewante.
0,3229 Daz den ſtul die menſchaᵉît·
0,3230 hete gewunnen mít arbaᵉit·
0,3231 Den ſi deſ tageſ biſaz·
0,3232 do gunden ſi vns deſte baz.
0,3233 fvr die weile ímmer mere.
0,3234 der ív gemachet hab ſo here·
0,3235 Mít ſeín ſelbes bluͦte·
0,3236 dem lonet ſeín mít guͦte·
0,3237 Oder ich ſag iv zware·
0,3238 daz ív bezzer waᵉre·
0,3239 Daz der ſelben verte·
0,3240 níe gedacht wurte·
0,3241 Nu lobe wir den goteſ ſun·
0,3242 inſecula ſeculoꝝ.
0,3243 Amen·

